
Masalaning yana bir muhim jihati 
bor. Yaʼni, avvalo, qonunlar mukammal 
boʻlishi kerak. Jamiyatda unga toʻgʻri 
munosabat shakllanishi zarur. Shu tariqa 
huquqiy tafakkur kengayadi, kutilgan 
natijaga erishiladi. Ha, jamiyatda  huquqiy 

savodxonlik yuqori boʻlmaguncha 
qonunlar amalda toʻliq kuchga kirmaydi. 
Shu maʼnoda, Prezidentimizning joriy yil 
24-maydagi “Maʼmuriy islohotlar doirasida 
adliya organlari va muassasalarining 
masʼuliyatini yanada oshirish hamda 

ixcham boshqaruv tizimini shakllantirish 
toʻgʻrisida”gi farmoni sohadagi 
yangilanishlarning navbatdagi bosqichini 
boshlab berishga zamin yaratadi. 

Bu yil qanday oʻzgarishlar 
kutilmoqda?

Nuqtayi nazar

JSTga A’ZO BO‘LISH
NIMA UCHUN MUHIM?

U faqat iqtisodiy yuksalish emas, 
tinchlikni mustahkamlovchi tuzilma hamdir

Jahon savdo tashkiloti — moliyaviy idora. Uning faoliyati ushbu yoʻnalishga 
ixtisoslashgan. Shu bois, unga tinchlik va barqarorlikni mustahkamlovchi 
tuzilma, deya nisbat berilsa, koʻpchilik darrov tushunmasligi mumkin. 
Binobarin, mazkur tashkilot xalqaro doirada tinchlikka qulay sharoitlar 
yaratadi. Tarixda savdo bahslarining urushga aylanib ketishi bilan bogʻliq 
koʻplab misollar mavjud. Chunonchi, 1930-yilda mamlakatlar oʻzaro raqobat 
munosabatlaridan kelib chiqib, bir-birining oldiga turli savdo toʻsiqlarini 
qoʻya boshlagandi. Natijada ushbu vaziyat bora-bora tang holatga chiqib, 
Ikkinchi jahon urushiga eshik ochib beradi.

Tahlil va taqqos 

HUQUQIY TAFAKKUR 
VA ТARG‘IBOT 

Inson yaralganida faqat axloq qoidalari bor edi. Odamlar oʻrtasidagi munosabatlar 
rivojlangani sari qonunlarga ehtiyoj sezildi. Qonunlar temir intizomni taʼminlab, 
jamiyat muvozanatini saqlovchi asosiy vositaga aylandi. Huquqiy jamiyatning 
taraqqiyoti esa shaxs, fikr va mulk daxlsizligi kabi bir qancha omillarga bogʻliq holda 
oʻsib boradi. Shu bois, insoniyat doim huquqiy tenglikning eng mukammal shakliga 
intiladi. Ayni vaqtda dunyo taraqqiy etishi barobarida huquqqa 
munosabat, uning koʻlami va qamrovi ham oʻzgaradi. 
Shuning uchun ham soha vaqti-vaqti bilan islohotga, 
oʻzgarishlarga ehtiyoj sezadi. 

Oliy martabali mehmon tashrifining 
dasturiga muvofiq, Toshkent shahrida oliy 
darajadagi muzokaralar oʻtkazilishi koʻzda 
tutilgan. Oʻzbekiston — Moʻgʻuliston doʻstlik 
va koʻp qirrali hamkorlik munosabatlarini 
yanada kengaytirish va mustahkamlash 
masalalari koʻrib chiqiladi.

Xususan, kun tartibidan konstruktiv 
siyosiy muloqot va parlamentlararo 
aloqalarni rivojlantirish, ikki tomonlama 
tovar ayirboshlash hajmini oshirish, togʻ-kon 

sanoati, qishloq xoʻjaligi, chorvachilik, yengil 
sanoat, sogʻliqni saqlash, transport, logistika 
va boshqa yoʻnalishlarda kooperatsiya 
loyihalarini amalga oshirish rejalari oʻrin 
olgan. Shuningdek, madaniy-gumanitar va 
turizm aloqalarini faollashtirishga qaratilgan 
qoʻshma chora-tadbirlar muhokama qilinadi. 
Xalqaro masalalar yuzasidan fikr almashiladi.

Sammit yakunlari boʻyicha hukumatlararo 
va idoralararo hujjatlar toʻplamini qabul qilish 
koʻzda tutilgan.

Davlat tashrifi doirasida Prezidentlarning 
ikki mamlakat yetakchi kompaniyalari va 
ishbilarmon doiralar vakillari bilan uchrashuvi 
hamda qator boshqa ikki tomonlama tadbirlar 
oʻtkazilishi rejalashtirilgan.

Moʻgʻuliston Prezidenti Uxnaagiyn 
 Xurelsux Xiva shahriga ham tashrif buyurib, 
xalqimizning boy madaniy-tarixiy merosi 
bilan tanishadi.

OʻzA

Prezidentimiz raisligida muhandislik 
sohalarida kadrlar tayyorlash va oliy 
taʼlim muassasalari faoliyatini yanada 
takomillashtirish masalalari yuzasidan 
oʻtkazilgan videoselektor yigʻilishi 
barcha mutasaddilar, oliy taʼlim 
muassasalari rektorlari, ilm-fan hamda 
ishlab chiqarish vakillari uchun tarixiy 
uchrashuv boʻldi.

Davlatimiz rahbari 2022-yil 
20-dekabrdagi Oliy Majlisga hamda 

xalqimizga Murojaatnomasida kimyo 
sanoati, elektrotexnika, transport va 
energetika sohalarida nufuzli xalqaro 
tashkilotlar bilan birga, alohida muhandislik 
maktablari tashkil qilinishi, yangi zamon 
muhandislari tayyorlash tizimi yaratilishi 
haqida soʻz yuritgan edi. Videoselektor 
yigʻilishi ana shu konseptual maqsadga 
erishish yoʻlidagi hal qiluvchi qadam 
boʻldi.

Davlat xizmatini rivojlantirish agentligi 
nomida ham “rivojlantirish” soʻzi bejiz 
ishlatilmagan. Negaki u oʻsish, yuksalish, 
bir sifatdan yangi sifatga oʻtish, taraqqiyotni 
nazarda tutadi. Demak, davlat xizmati 
rivojlanishi uchun, avvalo, davlat xizmatchilari 
rivojlanishi kerak. Bu esa, oʻz navbatida, 
ularning kasbiy malakasini oshirishni taqozo 
etadi. Shu maʼnoda, yetuk kadrlar tayyorlash, 
joy-joyiga qoʻyish, uzluksiz malakasini oshirish 
davlatimiz siyosatining muhim yoʻnalishlaridan.

Davlat fuqarolik xizmati inson 
resurslarini rivojlantirish hamda kadrlar 
salohiyatini kuchaytirishda davlat 
fuqarolik xizmatchilarining boshqaruv 
professionalizmi va kompetensiyalarini 
uzluksiz oshirib borish, oʻzgaruvchan 
sharoitda samarali qarorlar qabul 
qilishga qodir kadrlarning yangi avlodini 
tarbiyalashni talab etadi.

Moʻgʻuliston Oʻzbekiston mustaqilligini 
1991-yil 19-dekabrda tan olgan. 
Mamlakatlarimiz oʻrtasidagi diplomatik 
munosabatlar 1992-yil 25-yanvarda 
oʻrnatilgan.

Moʻgʻuliston Prezidentlari 2010, 2016 
va 2022-yillarda Shanxay hamkorlik 
tashkilotining Toshkent va Samarqand 
sammitlarida kuzatuvchi davlat rahbarlari 
sifatida ishtirok etish uchun Oʻzbekistonga 
tashrif buyurgan.

Xalqlarimiz oʻrtasidagi munosabatlar, 
tarixchilar fikriga koʻra, qadim davrlarga 
borib taqaladi. Jumladan, Turk xoqonligi 
davrida va undan keyingi yillarda oʻzaro 
almashinuv rivojlangan.

Hozirgi bosqichda ikki davlat oʻrtasidagi 
munosabatlar oʻzaro hurmat va bir-birining 
manfaatlarini hisobga olish tamoyillari 
asosida izchil taraqqiy etib bormoqda.

Yangi Oʻzbekistonning qoʻshni davlatlar 
bilan hamkorlikni mustahkamlash, 

 mintaqalararo oʻzaro bogʻliqlik masalasini 
ilgari surishga qaratilgan pragmatik tashqi 
siyosati ikki davlat oʻrtasidagi koʻp qirrali 
muloqot rivojiga yangi surʼat baxsh etyapti. 
Bu galgi oliy darajadagi Oʻzbekiston — 
Moʻgʻuliston sammiti soʻnggi uch yildagi 
uchinchisi hisoblanadi. Davlat rahbarlari 
2022-yilda Samarqandda, 2023-yilda esa 
Dubay shahrida samarali muzokara oʻtkazgan 
edi.

Oʻzbekiston Respublikasi Prezidenti Shavkat Mirziyoyevning taklifiga binoan Moʻgʻuliston Prezidenti 
Uxnaagiyn Xurelsux 23-26-iyun kunlari davlat tashrifi bilan mamlakatimizda boʻladi.

Hamkorlik istiqbollari

IKKI TOMONLAMA ALOQALAR 

YUKSAK BOSQICHGA OLIB CHIQILADI

Oʻzbekiston — Moʻgʻuliston: 

Prezident Shavkat Mirziyoyevning taklifiga binoan Moʻgʻuliston Prezidenti Uxnaagiyn Xurelsux 
23-26-iyun kunlari davlat tashrifi bilan Oʻzbekistonda boʻladi.  

YANGI O‘ZBEKISTON MUHANDISLARI
ilm-fan va ishlab chiqarish drayveriga aylanishi zarur

Dunyo ilm-fani rivojlanishning yangi 
bosqichlariga qadam qoʻyayotgan, taʼbir 
joiz boʻlsa, sunʼiy idrok hayotimizning 
barcha jabhasiga faol kirib kelayotgan ayni pallada agrar 
davlat maqomini boʻyinga olib yashash taraqqiyotga intiladigan 
mamlakatga munosib holat emas. Mana shu hayotiy zaruratni oʻz 
vaqtida anglab, kadrlar tayyorlash oʻzanini zamonaviy talablarga 
yoʻnaltirmagan davlat ham, oliy taʼlim tizimi ham, jamiyat ham 
muqarrar yutqazadi.

Bugunning gapi
INSON KAPITALI — 

TARAQQIYOTNI 
BELGILOVCHI RESURS

Bugun davlatlarning rivojlanishi ham, aholi farovonligi ham 
inson kapitali – shaxslarning bilim, koʻnikma va salohiyatiga bevosita bogʻliq. 
Boshqacha aytganda, inson kapitali – taraqqiyotni belgilovchi resurs. Xuddi 

shunday qonuniyat davlat xizmatida ham amal qiladi. Davlat xizmatchisining 
bilimi, malakasi va koʻnikmasi qancha yuqori boʻlsa, boshqaruv 

samaradorligi ham shuncha baland boʻladi.

Munosabat

Uchinchi Renessans ezgu orzu, buyuk maqsaddir. Odamlar hayoti bilan, millionlab 
yurtdoshlarimizning turish-turmushi, mamlakat iqtisodiyoti bilan uzviy bogʻlangan ilm-fan 

Boshlanishi 1-betda

Boshlanishi 1-betda

Boshlanishi 1-betda

2020-yildan boshlab ikki davlat qonun 
chiqaruvchi organlari oʻrtasidagi hamkorlik 
faollashdi. Oʻzbekiston Oliy Majlisi va 
Moʻgʻuliston Davlat Buyuk Xuralida 
parlamentlararo hamkorlik boʻyicha doʻstlik 
guruhlari tashkil etilgan.

2023-yil mart oyida Moʻgʻuliston tashqi 
ishlar vaziri Batmunx Batseseg tashrif bilan 
birinchi marta Oʻzbekistonga keldi. Ushbu 
tashrif doirasida mamlakatimiz hukumati 
aʼzolari bilan samarali uchrashuvlar oʻtkazildi. 
Oʻsha yili Moʻgʻuliston hukumati 2024-yilda 
Toshkentda elchixona ochish toʻgʻrisidagi 
qarorini eʼlon qildi.

Ikki davlat tashqi siyosat idoralari 
oʻrtasidagi hamkorlik mexanizmi samarali 
faoliyat yuritmoqda. Jumladan, Tashqi ishlar 
vazirliklari oʻrtasida muntazam ravishda 
siyosiy maslahatlashuvlar oʻtkazib kelinmoqda. 
Xususan, uning 7-davrasi joriy yilning 7-may 
kuni Ulan-Bator shahrida tashkil etildi.

Mamlakatimizda davlat xizmatchilari uchun 
malaka oshirish huquq emas, balki majburiyat 
darajasiga koʻtarilgan. “Davlat fuqarolik 
xizmati toʻgʻrisida”gi qonunda davlat fuqarolik 
xizmatchilari kasbiy kompetensiyasini muntazam 
oshirib borishi shartligi belgilangan. Davlat 
fuqarolik xizmatiga salohiyatli kadrlarni jalb qilish, 
bilim va koʻnikmasini muntazam oshirib borish 
orqali davlat xizmatidagi kadrlarning sifat tarkibini 
yaxshilash boʻyicha Davlat xizmatini rivojlantirish 
agentligi muayyan ishlar qilmoqda. Jumladan, 
turli tarmoq va sohalarda muntazam oʻquv kurslari 
tashkil etilmoqda. Respublika darajasidagi rahbar 
kadrlar malakasi Davlat boshqaruvi akademiyasida 
oshirildi. Qisqa muddatli oʻquv kurslarida vazirlik, 
idora va tashkilotlarning markaziy apparatida 

faoliyat yuritayotgan 800 dan ortiq boshqaruv kadri 
oʻqitildi.

Davr salohiyatli kadrlar zaxirasini 
shakllantirishni talab etmoqda. Jumladan, kadrlar 
milliy zaxirasi shakllantirilib, ular kompetensiyasini 
uzluksiz rivojlantirib borish nazarda tutilgan. Joriy 
yilda hudud, tuman (shahar) va mahalla darajasida 
faoliyat yuritayotgan, muayyan yutuqlarga 
erishgan, zarur bilim hamda koʻnikmalar, yetarli 
ish tajribasiga hamda aholi orasida obroʻ-
eʼtiborga ega rahbar kadrlar, davlat fuqarolik 
xizmatchilari, nodavlat (xususiy) sektor vakillari 
orasidan shakllantirilgan kadrlar zaxirasi uchun 
alohida oʻquv kurslari ochildi. Davlat boshqaruvi 
akademiyasida tashkil etilgan kurslarda 745 nafar 
rahbarlikka nomzod oʻqitildi. Bunda zaxiraga 
saralangan har bir nomzodga oid maʼlumotlar, 
ularning bilim va koʻnikmalari hamda psixologik 
holatini aks ettiruvchi portfoliosi, bir yilga 
moʻljallangan shaxsiy rivojlanish rejalari ishlab 
chiqildi va ularning bajarilishi agentlik tomonidan 
monitoring qilinmoqda.

Mahalla instituti aholi muammolarini hal 

etishda birinchi boʻgʻin sifatida ishlamoqda. 
Fuqarolarning oʻzini oʻzi boshqarish organlari 
faoliyati kuchaytirilayotgani va ularga yangi 
vazifalar yuklatilayotgani “mahalla yettiligi”ni 
ham rivojlantirish, zarur bilim va koʻnikmalar 
bilan taʼminlashni shart qilib qoʻyadi. Shu 
maqsadda 2024-yil boshida mutasaddi vazirlik va 
idoralar bilan hamkorlikda mahallalarda faoliyat 
yuritayotgan “mahalla yettiligi”ning jami 49 

Munosabat

Hamkorlik istiqbollari

Bugunning gapi

YANGI O‘ZBEKISTON 
MUHANDISLARI

ilm-fan va ishlab chiqarish drayveriga 
aylanishi zarur

INSON KAPITALI — 
TARAQQIYOTNI 

BELGILOVCHI RESURS

Ulugʻbek INOYATOV, 
Oliy Majlis Qonunchilik 

palatasi Spikeri oʻrinbosari

Amirtemirxon MUSAYEV, 
Davlat xizmatini rivojlantirish 
agentligi direktorining 
birinchi oʻrinbosari

ming 204 aʼzosi uchun oʻquv-amaliy seminarlar 
tashkil etildi. Oʻquvlarda davlatimiz rahbarining 
2023-yil 21-dekabrdagi “Mahalla institutining 
jamiyatdagi rolini tubdan oshirish va uning aholi 
muammolarini hal etishda birinchi boʻgʻin sifatida 
ishlashini taʼminlashga qaratilgan chora-tadbirlar 
toʻgʻrisida”gi farmoni mazmun-mohiyati hamda 
undagi topshiriqlarni amalga oshirish mexanizmlari 
yuzasidan tushuncha berildi.

Joriy yil aprel-may oylarida tuman va shahar 
hokimliklari mutaxassislari uchun “mahalla yettiligi” 
hamda mahallabay ishlash boʻyicha yangicha 
yondashuvlarga oid bilim va koʻnikmalarini 
rivojlantirish maqsadida sohaviy qisqa muddatli 
malaka oshirish kurslari tashkil qilindi. Oʻquv 
kurslarida mahalliy ijroiya hokimiyati organlarining 
oʻziga xos xususiyatlaridan kelib chiqib, har bir soha 
boʻyicha 18 soatlik oʻquv dasturlari ishlab chiqildi 
hamda 14 hudud kesimida, 6 ta soha mutaxassisligi 
uchun oʻquv-amaliy seminarlar oʻtkazildi. Ularda 
hokimliklarning 1300 dan ortiq mutaxassisi ishtirok 
etdi.

Milliy kadrlar zaxirasi bilan ishlash 
salohiyatli rahbar ayollar korpusi uchun 
nomzodlar tayyorlashni ham nazarda tutadi. Shu 
maqsadda davlat boshqaruvining turli sohalarida 
faoliyat yuritayotgan 46 faol xotin-qiz uchun 
Davlat boshqaruvi akademiyasida “Rahbar 
ayollar maktabi”ning uchinchi mavsumi tashkil 
etilmoqda. Oʻquv dasturi 12 haftani oʻzi ichiga 
olgan. Nazariy bilimlarni ilgʻor tajriba bilan 
uygʻunlashtirish maqsadida “Rahbar ayollar 
maktabi” boʻyicha Milliy kadrlar zaxirasiga 
kiritilgan salohiyatli va istiqbolli 10 rahbar ayol 
Fransiyaga xizmat safarida boʻlib, xorijiy tajriba 
bilan tanishib qaytdi.

Yangi tayinlangan hokimlar va hokimlik 
xodimlari uchun agentlik tomonidan ekspress-
treninglar tashkil etish amaliyoti yoʻlga qoʻyilgan. 
Joriy yilda bunday oʻquvlarda 20 hokim, tuman 
(shahar) hokimlarining 92 oʻrinbosari va 662 
hokimlik rahbar kadri va mutaxassisi ishtirok etdi. 
Treningda tuman hokimi va oʻrinbosarlari, sektor 
rahbarlariga aholi muammolari bilan manzilli 
ishlash, eng muhim samaradorlik koʻrsatkichlari 
asosida baholash tartibi, rahbar shaxsining maʼnaviy 
qiyofasi hamda xodimlarni samarali boshqarish 
mexanizmlari tushuntirildi.

Davlat xizmatini rivojlantirish agentligi 
tomonidan hududlarda ham davlat xizmatchilarining 
bilim va kompetensiyalarini oshirish yoʻlga 
qoʻyilgan. Masalan, Davlat boshqaruvi 
akademiyasining hududiy filiallari tomonidan 

joylardagi 1 ming 536 nafar oʻrta va quyi boʻgʻin 
rahbar kadrlari uchun bir haftalik oʻquv kurslari 
tashkil etildi.

Bugun dunyo shiddat bilan rivojlanmoqda, 
oʻzgarishlar va yangilanish surʼati mislsiz ortmoqda. 
Bunday sharoitda davlat xizmatchilarining bilim va 
koʻnikmasi davrga mos boʻlishi talab etiladi. Bu 
esa davlat xizmatchilarini doimiy takomillashuvga 
chorlaydi.

Hozir davlat xizmatchilarining shaxsiy hamda 
professional salohiyatini uzluksiz oshirib borishi 
masalasi dolzarb ahamiyat kasb etmoqda. “LLL” 
koʻrinishida xorijda keng urf boʻlgan “Life Long 
Learning” atamasi oʻzbek tiliga “umrbod taʼlim 
olish” deya tarjima qilinadi. Rivojlangan davlatlarda 
davlat xizmatchilarining shaxsiy rivojlanishi, 
mustaqil taʼlimi, malakasini muttasil oshirib 
borishiga katta eʼtibor beriladi. Bunda anʼanaviy 
taʼlim bilan bir qatorda onlayn taʼlim va axborot-
resurs platformalaridan keng foydalaniladi.

Davlat xizmatchilarining anʼanaviy usullar 
orqali uzluksiz malaka oshirishini taʼminlash katta 
moliyaviy resurs va vaqt talab etadi. Shu bois, bu 
sohada axborot-kommunikatsiya texnologiyalaridan 
foydalanib, malaka oshirishning zamonaviy va 
innovatsion usullarini tatbiq etish jarayonning 
samarali boʻlishini taʼminlaydi. Bugun agentlik 
tomonidan taʼlimning ana shunday zamonaviy 
shakllari keng joriy etilmoqda. Xususan, tegishli 
taʼlim muassasalari bilan hamkorlikda “Davlat 
xizmatiga kirish”, “Davlat fuqarolik xizmatchisi 
etikasi”, “Iqtisodiy bilim asoslari” va boshqa 
mavzularda masofaviy malaka oshirish kurslari 
ishlab chiqildi.

Agentlikning yangi masofaviy taʼlim platformasi 
— edu.argos.uzga mazkur kurslarning oʻquv 
materiallari (videomaʼruza, taqdimot, maʼruza 
matni va testlar) joylashtirildi. Joriy yil yakuniga 
qadar oʻquv platformasi orqali barcha boʻgʻindagi 
40 mingdan ziyod davlat fuqarolik xizmatchisini 
masofaviy malaka oshirish kurslarida oʻqitish 
rejalashtirilgan.

Keyingi yillarda davlat xizmatchilari uchun 
rivojlangan mamlakatlarda tizimli malaka oshirish 
jarayoni tashkil etilmoqda. Birgina 2023-yili 
60 nafar davlat xizmatchisi Rossiya, Turkiya, 
Janubiy Koreya, BAA kabi davlatlarda malaka 
oshirdi. 2024-yilning 6 oyida esa 70 nafar davlat 
fuqarolik xizmatchisi malaka oshirishga yuborilib, 
kambagʻallikni qisqartirish, qishloq xoʻjaligi, 
rahbar kadrlarni tayyorlash va yetakchilik 
koʻnikmalarini shakllantirish, “Elektron 
hukumat”ni rivojlantirish, davlat xizmatlarini 
yaxshilash, sunʼiy intellekt texnologiyalarini 
davlat boshqaruvida qoʻllash kabi yoʻnalishlarda 
tajriba orttirib keldi. Mazkur jarayon davom 
ettirilib, davlat xizmatchilarini Yevropa davlatlari, 
Singapur va Malayziya kabi mamlakatlarga 
malaka oshirishga yuborish boʻyicha hamkorlik 
davom ettirilmoqda.

Ilgari inson bir marta taʼlim olardi. Bu bilim 
uning umr boʻyi bir kasb egasi sifatida ishlashiga 
yetarli boʻlardi. Hozirgi axborot asrida bilimlar 
tez “eskirib qolmoqda”. Bunday sharoitda zamon 
bilan hamqadam boʻlish uchun davlat xizmatchilari 
muttasil oʻz ustida ishlashi, professionalizmni 
qadriyat darajasida shakllantirishi dolzarb. Ayni 
paytda davlat xizmatchilarida ana shu qadriyatni 
qaror toptirish choralari koʻrilmoqda. Taʼlim 
shu qadriyat asosiga qurilganidagina davlat 
xizmatchilari faoliyati samaradorligi ortganini aholi 
his qiladi.

IKKI TOMONLAMA ALOQALAR 
YUKSAK BOSQICHGA OLIB CHIQILADI

Oʻzbekiston — Moʻgʻuliston: 

Moʻgʻuliston, shuningdek, Oʻzbekistonni 
istiqbolli iqtisodiy hamkor deb biladi. 2023-
yil mart oyida Oʻzbekiston va  Moʻgʻuliston 
oʻrtasida hamkorlik boʻyicha Hukumatlararo 
qoʻshma komissiya tuzish toʻgʻrisida bitim 
imzolandi.

Ikki tomon ham savdo-iqtisodiy 
hamkorlikning bugungi darajasi 
mamlakatlarning mavjud salohiyatiga javob 
bermasligini qayd etgan holda tovar ayirboshlash 
hajmini va ishbilarmonlik sohasidagi aloqalarni 
izchil amalga oshirish niyatida. 

Bugun Oʻzbekiston Moʻgʻulistonga 
qishloq xoʻjaligi, alkogolsiz ichimliklar va 
tamaki mahsulotlari, mexanik uskunalar va 
xizmatlarni eksport qilmoqda. Oʻz navbatida, 
Moʻgʻulistondan goʻsht, plastmassa va undan 
tayyorlangan mahsulotlar hamda kimyoviy 
moddalar import qilinyapti.

Joriy yil may oyida Ulan-Batorda ikki 
tomonlama iqtisodiy aloqalarni yanada 
faollashtirish masalalari muhokama  qilindi. 
Ikki mamlakat ishbilarmon doiralari ishtirokida 
oʻtkazilgan davra suhbatida iqtisodiy hamkorlik 

istiqbollari va yoʻnalishlari koʻrib chiqildi.
Moʻgʻulistonning “Tavan Bogd” 

xoldingining Toshkent shahrida Yaponiyaning 
“Fuji Film” korporatsiyasining sunʼiy intellektga 
asoslangan ilgʻor uskunalaridan  foydalangan 
holda ultrazamonaviy diagnostika markazini 
ochishga kiritgan investitsiyalari, shuningdek, 

“Mongolbazalt” korxonasi tomonidan Jizzax 
viloyatida bazalt konlarini oʻzlashtirish va undan 
tayyor mahsulot ishlab chiqarishga kiritgan 
sarmoyalari mazkur jabhadagi hamkorlikning 
ijobiy namunalari sirasiga kiradi.

Oʻzbekistonda moʻgʻulistonlik sheriklar 
bilan birgalikda ochilgan qoʻshma korxonalar, 

asosan, xizmat koʻrsatish va savdo sohalarida 
faoliyat yurityapti.

Oʻzbekiston va Moʻgʻuliston oʻrtasidagi 
madaniy-gumanitar aloqalar ham chuqur 
tarixiy rishtalar, ikki xalq oʻrtasidagi doʻstona 
munosabatlar tufayli oʻzaro manfaatdorlik 
asosida rivoj topib borayotir.

Tilshunoslarning aytishicha, turkiy va 
moʻgʻul tillari qardosh tillar boʻlib, oltoy tillari 
oilasiga kiradi.

Tarixiy manbalarda keltirilishicha, 
moʻgʻullar saltanati asoschisi Chingizxon 
unga qarshi mardonavor kurashgan, 
oʻzbek xalqining buyuk farzandi Jaloliddin 
Manguberdining jasoratidan hayratda 
qolganini taʼkidlagan. XVI asr tarixchisi 
Masʼud ibn Koʻhistoniyning “Tarixi 
Abulxayrxoniy” miniatyura kitobida 
Jaloliddin Manguberdining Sind daryosi 
oʻng qirgʻogʻiga suzib, toʻrt ming jangchi 
bilan choʻl tomon ketayotgani tasvirlangan. 
Ularning ortidan kuzatib turgan Chingizxon 
oʻgʻillariga qarab, “Ota oʻgʻil mana shunday 
boʻlishi lozim”, degan.

Ming yillar davomida turkiy va moʻgʻul 
xalqlari bir-biri bilan ahil-inoq yashab, yagona 
etnik madaniy muhitni vujudga keltirgan. 
Ularning dunyoqarashi, diniy qarashlari, turmush 
tarzi juda yaqin. Asrlar oʻtgan boʻlsa ham 
madaniy oʻxshashlik va yaqinlik saqlab qolingan. 
Turkiy tillarda, ayniqsa, oʻzbek tilida “javongʻor”, 
“barongʻor”, “toʻlgʻama”, “dorugʻa”, “navkar”, 
“noʻyon”, “koʻragon”, “qarshi” “aymoq” va 
boshqa mahalliy moʻgʻulcha siyosiy-harbiy 
atamalar mavjud. Shuningdek, Oʻzbekistonda 
shu kungacha moʻgʻulcha nomdagi qishloqlar 
ham saqlab qolingan.

Ushbu oʻzaro bogʻliq boy tarixiy-
madaniy merosni oʻrganish va asrab-avaylash 
madaniy-gumanitar hamkorlikning muhim 
yoʻnalishlaridir.

Bundan tashqari, Moʻgʻuliston badiiy 
jamoalari Oʻzbekistonda oʻtkaziladigan xal qaro 
musiqa va folklor festivallarida muntazam ishtirok 
etib kelmoqda. Shuningdek, ikki mamlakatdagi 
doʻstlik jamiyatlari oʻrtasida faol hamkorlik 
oʻrnatilgan, madaniy va ilmiy delegatsiyalar 
tashrifi ham muntazamlik kasb etyapti.

Oʻzbekiston ham, Moʻgʻuliston ham 
qadimiy va boy tarixiy-madaniy merosga ega. 
Shuningdek, jadal zamonaviy taraqqiyot va 
yangilanish sari odimlayotgan mamlakatlarimiz 
mintaqada barqaror rivojlanishga erishish 
yoʻlida xalqaro hamkorlikni kengaytirish 
tarafdori hamdir. Shu nuqtayi nazardan, 
Moʻgʻuliston Prezidentining Oʻzbekistonga 
boʻlajak davlat tashrifi ikki tomonlama aloqalar 
rivojiga yangi surʼat bagʻishlaydi va uni yanada 
yuksak bosqichga koʻtarishga xizmat qiladi. 

“Dunyo” AA

korxonalarda tashkil qilinadi. Ushbu 
jarayonda tajriba-sinov ilmiy-ishlab 
chiqarish birlashmasi qonuniy asoslarini 
takomillashtirish oldimizda turgan muhim 
vazifalardan.

Zamonaviy OTMlarning daromadi faqat 
talabalarning shartnoma toʻlovidangina 
shakllantirilmaydi. Ayniqsa, texnika-
muhandislik yoʻnalishidagi oliygohlar 
keng qamrovli ish yuritishi, buning uchun 
huquqiy imkoniyatlar bemalol boʻlishi 
muhim. 

Ilmiy ishlanmalar, amaliy, innovatsion, 
fundamental va startap loyihalarni amalga 
oshirish evaziga ham katta foyda olish 
mumkin. OTM olimlarining ixtirolari 
tijoriylashtirilib, ishlab chiqarishga faol 
joriy etilishi orqali ham salmoqli mablagʻ 
shakllanadi. Mana shu jarayonni tajriba-
sinov ilmiy-ishlab chiqarish birlashmasi 
muvofiqlashtiradi.

Yigʻilishda bildirilgan fikrlar, belgilab 
berilgan dolzarb vazifalar yurtimizda 
oliy muhandislik texnika taʼlimini yangi 
bosqichga olib chiqish, ilm-fan va ishlab 
chiqarishni bir-biriga yaqinlashtirish, 
yaxshi natijalar uchun sherik va hamkorga 
aylantirishga asos boʻladi.

Oʻylab koʻraylik, ilm-fan, texnik-
muhandislik bilimi ishlab chiqarish, 
korxonalar, real hayot bilan bogʻlanmasa, 
iqtisodiyotga, jamiyatga qachon va 
qanday samara keltirishi mumkin? Ilm-
fandan, muhandislikdan maqsad ishlab 
chiqarishda, iqtisodiyotda faol boʻlishdan 
iborat emasmi, aslida?

Texnik samaradorlik nuqtayi nazaridan 
eng rivojlangan mamlakatlar oʻz vaqtida 
shu savollar bilan bogʻliq masalalarga 
jiddiy eʼtibor qaratgan. Ilm-fandan, ishlab 
chiqarishdan asosiy maqsad insonga, 
turmush farovonligiga xizmat qilishdir.

Shu maʼnoda, mazkur yigʻilish, unda 
ilgari surilgan ilgʻor fikr va tashabbuslar 
yangi Oʻzbekistonning mazmuni va 
qiyofasini yana bir bor koʻz oldimizda 
gavdalantirdi.

Uchinchi Renessans ezgu orzu, 
buyuk maqsaddir. Odamlar hayoti 
bilan, millionlab yurtdoshlarimizning 
turish-turmushi, mamlakat iqtisodiyoti 
bilan uzviy bogʻlangan ilm-fan uning 
mustahkam poydevoriga aylanishi zarur.

Yangi gʻoya va tashabbuslarga 
tayanilgan yigʻilishda zamonaviy 
talablarga mos muhandis kadrlar 
tayyorlashning ayni paytdagi holati 
tanqidiy tahlil etildi. Holatga qaysi 
tomondan qaramaylik, raqamlar bor 
vaziyatni ochiq-oydin koʻrsatib turibdi.

Shu oʻrinda davlatimiz rahbari 
keltirgan faktlarni yana bir karra esga 
olsak. Yurtimizda texnika yoʻnalishidagi 
36 ta davlat oliy taʼlim muassasasini 
har yili 67 ming yigit-qiz bitiradi. Biroq 
ularning 60 foizi oʻzi oʻqigan yoʻnalish 
boʻyicha ishlamayapti. Sababi, ularni 
tayyorlagan oliy taʼlim muassasalarining 
oʻquv dasturi va ixtisosliklari bugungi 
kunda ish beruvchilar talabini toʻlaqonli 
qoniqtira olmayapti.

Oliy taʼlim muassasalari zamonaviy 
yoʻnalishlarda kadrlar tayyorlash 
tizimini yoʻlga qoʻymasa, mahalliy 
sanoat tarmoqlari katta mablagʻ sarflab, 
ishchilarini xorijda oʻqitish yoki chetdan 
mutaxassis olib kelishga majbur boʻladi. 

Holbuki, chet eldan jalb qilinayotgan 
muhandislarning ishini oʻzbek oʻgʻil-
qizlari ham uddalashga qodir. Buning 
uchun ularga zamonaviy koʻnikma va 
tajribalar oʻrgatilishi kerak. Holatga 
eng munosib taʼrif ham yigʻilishda 
aytildi: zamonaviy muhandislar 
tayyorlanmayotganining sababi shuki, 
OTM va sanoat korxonasi oʻrtasida uzilish 
yuz bergan. Rektorlar korxonalarga 
borib, yangi texnologiya va uskunalar 
bilan tanishmayapti. Ular mutaxassislar 
tayyorlashda iqtisodiyotning real 
sektoridagi kadrlarga ehtiyojni inobatga 
olmayapti.

Davlatimiz rahbari oliy taʼlim 
tizimida kadrlar tayyorlash masalasiga 
toʻxtalar ekan, doim mana shu nozik 

jihatga alohida eʼtibor qaratadi.  Nazariy 
bilim va koʻnikmaning amaliyotda 
mustahkamlanishi va asoslanishi, taʼlim, 
ilm-fan va ishlab chiqarish zanjirining 
toʻlaqonli integratsiyasini taʼminlashga 
urgʻu beradi. Bu bejiz emas. Shu yoʻl 
bilan bitiruvchilarning sifatli bilim olib, 
kasb-hunar oʻrganib, amaliyotda chiniqib, 
biror korxona yoki tashkilotga kerakli 
xodim sifatida shakllanib borishiga 
erishiladi. Bu jarayonda, shubhasiz, ishlab 
chiqaruvchilarning kadrlarga ehtiyoji va 
talabi nihoyatda muhim. 

Yigʻilishda birinchi bosqichda 
10 ta oliygohda oliy muhandislik 
maktablari ochilishi maʼlum qilindi. 
Ushbu maktablarda ikki yillik amaliy 
magistratura dasturlari yoʻlga qoʻyilib, 
ishlab chiqaruvchilar buyurtmasi asosida 
nomzodlar saralab olinadi. “Tarmoq — 
korxona — oliygoh” zanjiri asosida har 
bir oliygohga sanoat hamkori belgilab 
beriladi.

Kelgusida hamkor korxonalarda oliy 
taʼlim muassasasi kafedralari ochiladi va 
dual taʼlim yoʻlga qoʻyiladi. Bu jarayonda 
korxonalar kafedralarni jihozlash, 
oʻqituvchi va talabalarni ragʻbatlantirish 
choralarini koʻradi.

Talabalarning amaliyoti va bitiruv 
kursdagi taʼlimi ham toʻliq hamkor 

Qadimda insonlar axloq qoidalariga boʻysunib yashagan. 
Bugun ham xalqimiz ana shunday yozilmagan qoidalarga amal qiladi. Shu 

orqali millat, oʻzlik saqlanadi. Ezgulikni shior, maʼrifatni qurol bilgan jamiyatda 
boshqacha boʻlishi mumkin emas.

Ayni paytda “Huquqiy 

koʻmak” aksiyalari ham 

oʻtkaziladi. Buning ahamiyati 
shundaki, masʼullar uyma-uy yuradi. 
Mavjud holatni, kundalik turmushda 

fuqarolarni qiynayotgan huquqiy 
muammolarni oʻrganadi. Ularni bartaraf 

etish boʻyicha qonunchilikka takliflar ishlab 
chiqadi. “Online-mahalla” platformasi 

orqali esa huquqiy masalalarga oid 

muammolar hal etib 

boriladi.

Tahlil va taqqos 

Ushbu qonun hujjatiga 
qanday ehtiyoj bor edi? 

Keyingi yillardagi islohotlar jarayonida 
qonunchilik katta oʻzgarishlarga yuz tutdi. 
Davr talabi bilan mazkur oʻzgartishlar yana 
davom etishi tabiiy. Shunday oʻzgarishlar 
jarayonida qonunlardan xabardorlikning oʻzi 
yetarli boʻlmaydi. Uni tushunish, qonundan 
koʻzlangan maqsadni bilish ham talab etiladi. 
Ayniqsa, ijro hokimiyati vakillari hujjatlar 
mohiyatini toʻla anglashi shart.

Ammo hozir hamma ham qabul qilinayotgan 
qonun hujjatlarini birdek tushuna olmaydi. 
Chunki qonunchilikning oʻziga xos murakkab 
tili bor. Hujjatlar tom-tom qilib yozilgan 
asarlar kabi bayon etilmaydi. Qisqa va loʻnda 
qilib yozilgan qonun hujjatlarini anglash, 
toʻliq tushunib yetish uchun maxsus bilim va 
koʻnikma zarur. Uni bizga tushuntiradigan 
mutaxassislar bilan esa muntazam yaqin aloqa 
oʻrnatilmagan edi. Mazkur farmon aynan shu 
boʻshliqni toʻldirdi. 

Farmonda jamiyatda huquqiy savodxonlikni 
oshirishga qaratilgan qator chora-tadbirlar 
belgilangan. Uning har bir bandini tahlil etib, 
berilgan topshiriqlar va mazkur yoʻnalishning 
hozirgi holatini taqqoslasangiz, farmon 
juda muhim oʻzgarishlarga sabab boʻlishi 
mumkinligini koʻrasiz.

Jumladan, adliya boʻlimlariga 6 ta 
yangi vazifa yuklatilmoqda. Bular bevosita 
fuqarolarning huquq va erkinliklariga soʻzsiz 
rioya etilishini taʼminlashga qaratilgan. 
Xususan, endi aholi muammolarini oʻrganish 
va hal etish uchun har oyda mahallalarda 
“Adliya kuni” tadbirlari oʻtkaziladi. Olis 
hududlardagi mahallalarda har oyda kamida 
ikki marta davlat xizmatlari joyiga borib 
koʻrsatiladi. 

Keling, mana shu ikki vazifani bugungi 

kunimizga qiyoslab tahlil qilamiz. Aytaylik, 
vohaning olis qishlogʻida yashovchi aholi 
oʻzini qiynayotgan savolga javob topish uchun 
dastlab mahalla raisiga uchraydi. Javobdan 
qoniqmasa, tuman hokimligiga boradi. Chunki 
ular ijtimoiy masalalarning barchasini hokim 
hal qilib beradi deb hisoblaydi. Oradagi 
masofa esa odatda 20 kilometrdan koʻp.

Hujjat bilan belgilangan oʻzgarishlar sabab 
endi ular savoliga javob izlab shuncha yoʻl 
bosishi va ortiqcha vaqt sarflashiga hojat 

qolmaydi. Chunki “Adliya kuni” tadbirlarida 
bemalol savollariga javob olishi, hatto juda olis 
qishloq ahli davlat xizmatlaridan foydalanishi 
mumkin boʻladi. Shuning oʻziyoq mavjud 
qonun hujjatlari ijrosi oddiy odamlar hayotiga 
bevosita taʼsir qilish mexanizmi yaratilganini 
koʻrsatadi.

Ayni paytda “Huquqiy koʻmak” aksiyalari 
ham oʻtkaziladi. Buning ahamiyati shundaki, 
masʼullar uyma-uy yuradi. Mavjud holatni, 
kundalik turmushda fuqarolarni qiynayotgan 
huquqiy muammolarni oʻrganadi. Ularni 
bartaraf etish boʻyicha qonunchilikka 
takliflar ishlab chiqadi. “Online-mahalla” 
platformasi orqali esa huquqiy masalalarga 
oid muammolar hal etib boriladi. 

Keyingi yillarda ijtimoiy davlat 
tushunchasini hayotda toʻla aks ettirishga 
qaratilgan qator qonun hujjatlari qabul qilindi. 
Ammo uning ijrosini amalga oshirishda 
muammolar uchrab turibdi.

Masalan, respublika ishchi guruhi chekka 
hududlardagi mahallalarga borib, ijtimoiy 
yordam berilgan xonadonlarni oʻrgandi. 
Ijtimoiy tarmoqlar orqali bundan xabardor 
boʻldik. Vaziyatni muhokama qildik. 
Negaki ayrim joylarda yordam 
notoʻgʻri ajratilgan. Baʼzida esa 
meʼyordan oshib ketgan. Jumladan, 
ayrim  oilalarga butun boshli uy qurib 
berilgan. Vaqtida moddiy qoʻllab-
quvvatlangan. Ammo ish topib 
bersangiz, uni-buni bahona qiladi. 
Ishlagisi kelmaydi, yana yordam 
soʻraydi. Mahalla raisi esa uning 
“arizachi”ligidan choʻchib, yordamni 
toʻxtatmaydi. Oqibatda haqiqiy muhtojlar 
chetda qoladi. Bunday holatda mahalla 
masʼullarining huquqiy bilimi yetishmasligi 
pand beradi. 

Ayrim hollarda fuqarolarning ijtimoiy 
yordam uchun bergan arizasi rad etiladi. Ular 

esa nohaqlikka duch keldim deb hisoblaydi. 
Negaki mahalladagi masʼullar murojaatchiga 
qonunchilikni oddiy, xalqchil tilda tushuntirib 
bera olmaydi. “Mumkin emas!” degan javob 
esa fuqaroni qoniqtirmasligi aniq. Pirovardida 
har ikki tomonning huquqiy savodi yaxshi 
emasligi tushunmovchilikka sabab boʻladi. 
“Adliya kuni” tadbirlari, “Huquqiy koʻmak” 
aksiyalari doirasida aynan shu kabi masalalar 
hal etilishi esa ham aholi noroziligining oldini 
olish, ham joylarda huquqiy savodxonlik 
darajasi oshishiga xizmat qiladi. 

“Temir daftar”, “Ayollar daftari”, “Yoshlar 
daftari” hamda ijtimoiy himoya yagona 
reyestri axborot tizimiga kiritilgan fuqarolarga 
bepul birlamchi yuridik yordam koʻrsatiladi. 
Yaʼni qonunning asl mohiyatini oddiy fuqaro 
ham, uning ijrosi uchun masʼul boʻlgan shaxs 
ham bir vaqtda oʻrganadi. Shu bilan birga, 
nohaqlikka duch keldim degan fuqaro adliya 
boʻlimi xodimlaridan savoliga aniq javob 
olish imkoniga ega boʻladi.   

— Qonunlar joylarda birdek ishlashi uchun 
huquqiy savodxonlik darajasi yuqori boʻlishi 
nihoyatda muhim, — deydi Adliya vazirligi 
axborot xizmati rahbari Sevara Oʻrinboyeva. 
— Mazkur farmon huquqiy savodxonlikni 
tom maʼnoda oshirishga qaratilgan muhim 
hujjat boʻldi. Unga koʻra, ijtimoiy himoyaga 
muhtoj aholi qatlamlari uchun maxsus 
tadbirlar oʻtkaziladi. Ularda imtiyozlar, 
moddiy yordam berish, nafaqa tayinlash, 
ishsizlikdan himoyalanish, vaqtinchalik ish 
bilan taʼminlash, ijtimoiy yordam olish tartibi 
boʻyicha tizimli huquqiy targʻibot yuritiladi. 

Darhaqiqat, yurtimizda ijtimoiy yordamga 
katta eʼtibor berilmoqda. Maqsad — ogʻir 
vaziyatdagi yurtdoshlarimizga yordam 
berish, ularni jamiyatning faol aʼzosiga 
aylantirish. Buning uchun xalqimiz, avvalo, 
berilayotgan imtiyozlardan, qonunchilikdagi 
imkoniyatlardan yaxshi xabardor boʻlishi 
kerak. Yuqorida qayd etilgan oʻzgarishlar 
aynan shunga xizmat qiladi.

Shu oʻrinda “mahalla yettiligi” barcha 
masalani hal etadigan boʻlsa, ularning huquqiy 
savodxonligini oshirishning oʻzi yetmaydimi? 
Uyma-uy yurib targʻibot qilishga zarurat 
bormi, degan savol tugʻiladi. Bu juda muhim 
ekanini yaqinda sodir boʻlgan bir voqea sabab 
yanada yaxshi tushunib yetdim. Tuman suv 
taʼminoti boʻlimi xodimlari uyimizga kelibdi. 
Suv hisoblagichimizning qiyosiy tahlil qilish 
muddati oʻtib ketgan ekan. Hisoblagichni 
qoʻshnilar bilan bir vaqtda oʻrnatganimiz bois, 
hammada vaziyat shunday.

Masʼullar muayyan summani bersangiz, 
nomingizdan ertaga ariza beramiz, indin kelib 
yechib ketiladi va tahlildan oʻtkaziladi, dedi. 
Ularga arizani davlat xizmatlari portali orqali 
onlayn tarzda berishimni aytdim. Shundagina 
qoʻshnilarim onlayn ariza berish mumkinligini 

bildi. Qizigʻi, ariza berish chogʻida 
xizmat uchun toʻlanadigan summa 
bilan xodimlar soʻragan mablagʻ 
oʻrtasida yaxshigina farq borligi 
oydinlashdi. 

Ha, davlat xizmatlarini 
koʻrsatish tizimi yangicha 
qiyofa kasb etgach, fuqarolarga 
ancha yengillik yaratildi. 
Tushunmovchiliklar, turli 
shakldagi ortiqcha toʻlovlarga 
barham berildi. Bu haqda tinimsiz 
targʻibot yuritilmoqda. Shunga 
qaramay, oddiy odamlar orasida 
xizmatlardan foydalanish koʻnikmasi 
toʻliq shakllangani yoʻq. Bunga qoʻshnilarim 
misolida ham guvoh boʻldim. Demak, uyma-uy 
yurib nafaqat huquqiy savollarga javob berish, 
balki mavjud shart-sharoitlardan foydalana olish 
imkoniyatini yaratish zarurati ham bor edi. Shu 
kabi jihatlar hisobga olingan farmonga muvofiq, 
kundalik hayotda eng koʻp zarur boʻladigan 
davlat xizmatlaridan, umuman, elektron xizmat 
resurslaridan foydalanish tartibi, afzalliklari 
haqida huquqiy targʻibot tadbirlari tashkil 
etiladi. 

Qolaversa, fuqarolarning oʻzini 
oʻzi boshqarish organlarida “Mahalla 
huquqshunosi” loyihasi amalga oshiriladi. 
Loyiha doirasida qisqa muddatli bepul oʻquv 
kurslari tashkil etiladi. Kurslar mahalla 
raislarining huquqiy bilim va koʻnikmalarini 
uzluksiz oshirib borishga xizmat qiladi. 

Birlamchi yuridik 
yordamning yangi tartibi 

Yuqorida ijro hokimiyati vakillari aholiga 
islohotlarning mazmun-mohiyatini sodda 

va tushunarli tarzda yetkazishiga koʻp urgʻu 
berdik. Farmon shu jihatlari bilan nihoyatda 
ahamiyatli. Ammo yuklatilgan vazifa toʻliq 
va toʻgʻri bajarilishini taʼminlash undan ham 
muhimdir.

Xoʻsh, davlat idoralari va tashkilotlari 
mazkur vazifalarning masʼuliyatini his 
etishi, sifatli bajarilishi uchun qanday chora 
koʻrilgan? 

— Shu yil 1-iyundan boshlab davlat 
organlari va tashkilotlari tomonidan 
qonunchilik hujjatlari va islohotlar mazmun-
mohiyatini aholiga yetkazishning yangi tartibi 
joriy qilinadi, — deydi Sevara Oʻrinboyeva. 
— Adliya vazirligi tomonidan davlat organlari 

va tashkilotlarining faoliyat yoʻnalishlaridan 
kelib chiqib, huquqiy targʻibot 

materiallari tayyorlanadi.  Ular 

yagona huquqiy axborot almashish tizimi 
orqali eng quyi boʻgʻingacha yuboriladi. 
Huquqiy targʻibotning innovatsion usullari 
keng tatbiq etiladi. Shu tariqa davlat organlari 
va tashkilotlari qonunchilik hujjatlari hamda 
islohotlar mazmun-mohiyatini aholiga 
yetkazadi. Bu vazifaning qay darajada sifatli 
bajarilishi ular samaradorligini baholash 
mezonlaridan biri hisoblanadi. 

Yana bir muhim jihat. Kelayotgan 
1-iyuldan boshlab fuqarolarga bepul birlamchi 
yuridik yordam koʻrsatishning yangi tartibi 
joriy qilinadi. Buning uchun Adliya vazirligi 
tomonidan hududlardagi Davlat xizmatlari 
markazlarida “Madad” nodavlat notijorat 
tashkilotining huquqiy maslahat byurolari 
tashkil etiladi. Ular aholiga bepul huquqiy 
maslahatlar beradi. Qolaversa, nizolarni 
sudgacha va sud orqali hal etishda zarur 

boʻladigan protsessual hujjatlarni tayyorlashda 
koʻmaklashadi. 

Dunyo tarixida ayrim jamiyatlarda 
qonunlar mujmal boʻlgan va ayni vaqtda 
ular toʻliq ochiqlanmagan. Negaki oʻsha 
jamiyatlarning boshqaruv tizimi vakillari 
qonunlar faqat oʻzining foydasi uchun 
ishlashini istagan. Shu orqali fuqarolarning 
haq-huquqi poymol etilgan. Bunday 
jamiyatlar kamdan-kam hollarda taraqqiy 
etadi. Biror yutuqqa erishgan taqdirda ham 
tezda tanazzulga yuz tutadi. Chunki yuqorida 
aytganimizdek, huquqiy tenglik yaratilgan 
joyda insonlar baxtli yashaydi.

Baxt koʻrsatkichi yuqori jamiyatda 
birdamlik, vatansevarlik yuqori boʻladi. 
Shuningdek, ilm olishga, isteʼdodini 
namoyon etishga imkoniyat ham, ishtiyoq 
ham kuchayadi. Bu haqda avvalgi 
maqolalarimizning birida ham fikr yuritgan 
va huquqiy tafakkur taraqqiyotning oʻqtomiri 
ekanini taʼkidlagan edik. Mamlakatimizda 
qonun ustuvorligini taʼminlashga jiddiy 
eʼtibor berilayotgani inson qadri uchun 

boshlangan islohotlarning ortga qaytmas tus 
olganiga yana bir dalil boʻladi. 

Shu oʻrinda kichik bir mulohaza. 
Yuqorida qoʻshnilarim misolida 

aytganimday, hali-hamon 
yaratilgan imkoniyatlardan toʻliq 
foydalanishni bilmaymiz. Endi 
davlat tomonidan xalqimizga 
mana shu imkoniyatlar haqida, 
kerak boʻlsa, uyma-uy yurib 
tushuncha beriladi.

Shu bilan birga, yoshlar 
taʼlim-tarbiyasida huquqiy 
bilimlarga koʻproq urgʻu 
berilmas ekan, koʻzlangan 
natijaga erishish uchun koʻp 

vaqt va kuch sarflashimizga 
toʻgʻri keladi. Negaki daraxt 

kasalligi uning bargida koʻrinadi. 
Ammo kasallikni yengishi uchun 

ildizdan olingan quvvat yordam 
beradi. Yoshlar har bir jamiyatning 

oʻqtomiri. Aynan ular kelajakni belgilab 
beradi. Shu bois, yangi farmonda huquqiy 
bilim berishga ham alohida eʼtibor berilgani 
quvonarli. 

Huquqiy taʼlimning muhim 
davri boshlanadi

Jamiyatimizdagi huquqbuzarliklarning 
muayyan qismi oila va mahalla miqyosida 
sodir boʻladi. Masalan, bugun bizni 
oʻylantirayotgan oilaviy zoʻravonliklar, 
ajrashishlar sabablaridan biri qonunni 
bilmasligimizga bogʻliq. Shu bois, 
mahallalarda huquqiy savodxonlik oshirilishi, 
qonunlarning uyma-uy yurib targʻib etilishi 
juda muhim qadam.

Ayni paytda yoshlarni huquqiy savodxon 
qilib tarbiyalash zarur. Zero, kasalni 
davolashdan koʻra uning oldini olgan 
yaxshi.  Qabul qilingan farmonda mazkur 
jihat ham eʼtiborga olingan. Xoʻsh, yoshlar 
orasida huquqiy savodxonlik qanday 
oshiriladi? 

Mazkur yoʻnalishda ham Adliya 
vazirligiga tegishli vazifalar belgilab berilgan. 
Maktablarda 2024/2025 oʻquv yilidan boshlab 
qator yangiliklar joriy qilinadi.

Jumladan, Adliya vazirligining 
maxsus elektron platformasi orqali huquq 
fani oʻqituvchilarining kasbiy bilim va 
koʻnikmalari uzluksiz oshirib boriladi. Ayni 
paytda ularni metodik taʼminlash tizimi 
yoʻlga qoʻyiladi. Yaʼni, avvalo, huquqiy 
bilim beradigan oʻqituvchilar davr havosiga 
mos ravishda nafas olishga oʻrgatiladi. Ular 
doim oʻz ustida ishlashi, yangi bilim va 
koʻnikmalarni egallashi uchun “Eng yaxshi 
huquq oʻqituvchisi” koʻrik-tanlovi oʻtkazib 
boriladi. 

Shu bilan birga, oʻquvchilar oʻrtasida 
“Huquq bilimdoni” fan olimpiadasi tashkil 
etiladi. Bundan tashqari, oʻquvchilar 
huquqiy bilimlarni mustaqil oʻrganishi uchun 
koʻrgazmali qoʻllanmalar, videoroliklar, 
kompyuter oʻyinlari va mobil ilovalar 
yaratiladi.

Yuqorida qayd etilgan yangilanishlar 
zamirida maʼrifatli jamiyat qurish maqsadi 
yotibdi. Bunga esa inson qadrini ulugʻlash, 
yaʼni tenglik, shaxs erkinligi va mulk 
daxlsizligi kabi jihatlarni taʼminlash 
orqali erishamiz. Ana shunday ezgu niyat 
“Mamlakat kelajagi — qonunga itoatkor 
va huquqbuzarlikka toqatsiz yoshlar bilan” 
gʻoyasini oʻrtaga olib chiqadi. Mazkur 
gʻoyaning amaliy ifodasini adliya organlari va 
uning muassasalari, jumladan, Toshkent davlat 
yuridik universiteti va yuridik texnikumlar 
taʼminlaydi. 

— Yoshlar oʻrtasida huquqbuzarliklarga 
murosasizlik munosabatini, qonunlarga hurmat, 
mamlakat taqdiriga daxldorlik, vatanparvarlik 
hissini kuchaytirishga qaratilgan kompleks 
huquqiy targʻibot tadbirlari tashkil etiladi, 
— deydi S.Oʻrinboyeva. — Buning uchun 
“Tengdoshimga huquqiy yordam” tadbirlari 
oʻtkaziladi. Bunda yoshlar adliya organlari va 
muassasalariga boradi. Qolaversa, yoshlarning 
huquqiy bilimini yuksaltirish uchun onlayn 
huquqiy savodxonlik maktabi tashkil qilinadi. 
Bu maktabda bepul huquqiy oʻquv kurslari 
joriy etiladi. 

Farmonda, shuningdek, huquqshunoslik 
kasbining obroʻsi va nufuzini oshirish 
ham koʻzlangan. Yaʼni yoshlarda ushbu 
kasbga nisbatan hurmat va faxr tuygʻulari 
shakllantiriladi. Bu ham jamiyatda huquq va 
burchlarimizni oʻrganishga ragʻbat uygʻotadi. 

Yuqorida aytganimizdek, qadimda insonlar 
axloq qoidalariga boʻysunib yashagan. Bugun 
ham xalqimiz ana shunday yozilmagan 
qoidalarga amal qiladi. Shu orqali millat, 
oʻzlik saqlanadi. Ezgulikni shior, maʼrifatni 
qurol bilgan jamiyatda boshqacha boʻlishi 
mumkin emas.

Oʻzbekiston suveren, demokratik, 
huquqiy, ijtimoiy va dunyoviy davlat. Bunday 
mezonlarni saqlash, uni toʻla amalga oshirishda 
qonun hujjatlari juda muhim hisoblanadi. 
Qonuniy asoslar va amaliy islohotlar orqali 
yangi Oʻzbekistonni barpo etishni maqsad 
qilganmiz. Bu marraga huquqiy tafakkuri 
keng, qonunga itoatkor va huquqbuzarlikka 
toqatsiz jamiyat orqali erishamiz. 

Boshlanishi 1-betda

OʻZBEKISTON SUVEREN, 
 DEMOKRATIK, HUQUQIY, 
IJTIMOIY VA DUNYOVIY 
DAVLAT. BUNDAY 
MEZONLARNI SAQLASH, UNI 
TOʻLA AMALGA OSHIRISHDA 
QONUN HUJJATLARI JUDA 
MUHIM HISOBLANADI. 
QONUNIY ASOSLAR VA 
AMALIY ISLOHOTLAR 
ORQALI YANGI OʻZBEKISTONNI BARPO ETISHNI MAQSAD 
QILGANMIZ. BU MARRAGA HUQUQIY TAFAKKURI KENG, 
QONUNGA ITOATKOR VA HUQUQBUZARLIKKA TOQATSIZ 
JAMIYAT ORQALI ERISHAMIZ.

Boboravshan GʻOZIDDINOV, 
“Yangi Oʻzbekiston” muxbiri

HUQUQIY TAFAKKUR VA ТARG‘IBOT 

YANGI O‘ZBEKISTONKOʻZGU
Oʻzbekiston keyingi yillarda JST kelishuvlariga muvofiq, 30 ta normativ hujjat qabul qildi,

 14 davlat bilan ikki tomonlama muzokarani yakunladi. Ushbu islohotlar yurtimizni global qoʻshilgan 
qiymat zanjiriga integratsiya qilish, tashqi bozorni kengaytirish, iqtisodiyot raqobatbardoshligini oshirish 

orqali aholi farovonligini yuksaltirishga qaratilgan.4
2024-yil 22-iyun, 123-son

Diskriminatsiyadan xoli qilish prinsipi JST 
shartnomalarida qayd etilgan muhim jihatlardan biri. Bu 
butun savdo tartibini soddalashtiradi. Bunday kelishilgan 
qoidalar hokimiyatlarga savdo siyosatining qaysi 
yoʻnalishini tanlashi uchun aniq tasavvur beradi.

muzokaralar oʻtkazish yoʻli bilan pasaytiradi. 
Natijada ishlab chiqarishdagi xarajatlar 
miqdori kamayadi. 

Yuqori sifatga ega keng 
assortiment

Import mahsulotlar assortimentiga bogʻliq 
bir tasavvur: meva-sabzavot, oziq-ovqat, kiyim-
kechaklar va boshqa ekzotik mahsulotlar, 
chunonchi, olamning xohlagan burchagidan 
endigina uzilgan shifobaxsh gullarni, uy uchun 
xilma-xil jihozlar, kitoblar, musiqa, filmlar va 
hokazo. Endi esa mamlakatimiz va xorijdan 
import qilinadigan mahsulotlarga yashaydigan 
odamlarni tasavvur qilaylik, ularning ushbu 
tovarlarni xarid qilish imkoniyati jihatidan 
tahlil yuritaylik. Import biz uchun tovar va 
xizmatlarni tanlash imkoniyatini kengaytirish 

hamda ularning yuqori sifatli boʻlishini 
 taʼminlashi mumkin. Hattoki mahalliy tovarlar 
import raqobati asosida sifat jihatdan yaxshi 
tarafga oʻzgaradi.

Ammo tanlovning kengayib borishi 
faqatgina tayyor import mahsulotlar 
sotib olinishi bilan cheklanmaydi. Import 
xomashyo, sanoat ishlab chiqarish uchun 
butlovchi materiallar va uskunalarga 
taalluq lidir. Demoqchi boʻlganimiz, 
savdo toʻsiqlari kamayishi savdoda 
boʻlgan mahsulotlar hajmini oshirib, 
assortimentni koʻpaytiradi. Bu esa ham 
milliy, ham individual darajada qoʻshimcha 
daromadlarga olib keladi. 

Iqtisodchilar fikricha, savdo toʻsiqlarining 
qishloq xoʻjaligi, ishlab chiqarish va xizmatlar 
sohasida uchdan bir darajaga pasayishi jahon 
iqtisodiyotining 613 milliard dollar oʻsishiga 
koʻmak beradi.

Bandlikka taʼsiri

Savdoda toʻsiqlar ozayishi bandlik sohasiga 
shifobaxsh dori kabi taʼsir koʻrsatadi. Yaʼni 
bu jihat iqtisodiy oʻsish va yangi ish joylari 
yaratilishiga koʻmak beradi. Ammo savdoning 
kengayishi baʼzi ish oʻrinlari yoʻqolib ketishiga 

sabab boʻlishi ham mumkin. Masalan, texnika 
taraqqiyoti muayyan ish oʻrinlarni  yaratish 
barobarida ayrim kasblarga salbiy  taʼsir 
koʻrsatadi. 

Shuningdek, savdo koʻp hollarda milliy 
daromad oʻsishiga (farovonlik oshishiga) 
koʻmak beradi. Ammo bu holat har 
doim ham yangi ish oʻrinlari yaratilishi 
bilan bogʻliq boʻlmaydi. Mazkur holat 
dunyo ning turli mamlakatlari uchun 
bir maromda baholanmaydi. Baʼzi 
mamlakatlar vaziyatga tezroq moslashadi. 
Buning sababi shundaki, ularda qisman 
samarali va ixcham siyosiy regul yator 
(tartibga soluvchi vosita)lar mavjud. 
Bunga ega boʻlmagan mamlakatlar esa  
real imkoniyatlarni boy beradi.

Qolaversa, proteksionizm (tashqi dunyo dan 
himoyalanish) bandlikka katta zarar yetkazadi. 
Chunonchi, AQSHning  avtomobil sanoatidagi 

savdo toʻsiqlari, Yaponiya avtoulovlarining 
kamroq ichki bozorga olib kirilishi bilan 
mahalliy avtosanoatda ishlaydiganlarni 
himoyalash harakatlari importni pasaytirdi. 
Yaʼni savdo hajmini cheklash bilan bogʻliq 
qisqa muddat ichida hal qilishga qaratilgan 
urinishlar uzoq choʻziladigan katta muammoga 
aylandi.

Asosiy prinsiplar iqtisodiy 
samaradorlikni oshiradi 

JSTning savdo tizimi nihoyatda qulay 
afzalliklarni taklif qiladi. Tizim asosida yotgan 
muhim prinsiplarga koʻra, u samara darajasini 
koʻtarishga va  xarajatlarni keskin pasaytirishga 

koʻmak beradi.
Diskriminatsiyadan xoli boʻlish JST savdo 

tizimidagi asosiy qoidalardan biridir. Bundan 
tashqari, tizimda yana bosh qa tartiblar ham 
mavjud:

— transparentlik (siyosat, normalar va 
qoidalar shaffofligi);

— savdo sharoitlariga nisbatan ishonch 
darajasi oʻsishi (savdo toʻsiqlarini pasaytirish 
bilan bogʻliq majburiyatlar va boshqa 
mamlakatlarning ichki bozorga kirib kelishini 
kengaytirish ikki tarafli yuridik kuchga ega);

— bojxona tartib-taomillari soddalashuvi 
va standartlashtirilishi, byurokratiya bartaraf 
etilishi, maʼlumotlarning markazlashgan 
bazalari, shuningdek, savdo tartib-taomillari 
soddalashuviga yoʻnaltirilgan boshqa choralar.

Mazkur omillar savdo tartib-taomillarining 
nainki soddalashuviga yordam beradi, balki 
ishlab chiqarish xarajatlarini tejaydi, kelajakka 

ishonchni ragʻbatlantiradi. Bu, oʻz navbatida, 
yanada koʻproq ish joylari paydo boʻlishiga, 
tovarlar, ish va xizmatlar sifati oshib borishiga 
olib keladi.

Lobbilashga qarshi 
kurashda yordamchi

XX asrning ikkinchi yarmida shakllangan 
GATT-JST tizimi mamlakatlarga savdo 
siyosatida yanada muvozanatli yondashuv ni 
amalga oshirishda yordam koʻrsatadi. 

Proteksionizm natijasida olingan 
saboqlardan biri shundan iboratki, mazkur 
siyosat  XX asrning birinchi oʻn yilligida zarar 
keltirgan edi. Chunki bu bilan tor doiradagi 
manfaatlarga siyosiy taʼsir etishda haddan 
tashqari nomuvozanatlangan ulush berilgan edi. 
Bu esa cheklov siyosatini yanada chigallashtirib, 
oxir-oqibat savdo urushiga aylandi,  urushda 
esa hech kim gʻalaba qozona olmadi. 

Bir qarashda importning cheklanishi 
iqtisodiy sektorni eng faol qoʻllab-
quvvatlovchi usul sifatida namoyon boʻladi. 
Ammo bu boshqa sektorlarga qaraganda 
iqtisodiy jihatdan muvozanatdan chiqish 
deb tan olinadi va ular buning natijasida jabr 
tortmasliklari zarur. Hokimiyatlar alohida, 
tor manfaatlarni lobbilashtiruvchi guruhlar 
bosimiga qarshi turishi kerak. JST ularga bu 
yoʻnalishda yordam berish imkoniyatiga ega.

Samarali boshqaruvni 
ragʻbatlantiradi

JST qoidalariga asosan, biror savdo sohasi 
liberallashuvi bilan bogʻliq majburiyat qabul 
qilinadigan boʻlsa, uni orqaga qaytarish juda 
qiyin. Shu bilan birga, qoidalar qator noadekvat 
siyosiy qarorlar olinishiga toʻsqinlik qiladi. 
Bunday holat biznes uchun savdo sharoitlariga 
oid katta aniqlik va ravshanlikka ega boʻlish, 
degani. 

Qoidalar mavjudligi korrupsiya yoʻlida 
samarali toʻsiqlarni vujudga keltiradi. Yaʼni 
qoidalar noadekvat (nomutanosib, toʻgʻri 
kelmaydigan) siyosiy qarorlarni qabul 
qilmaslik majburiyati borligini bildiradi. 
Proteksionistik siyosat, yuqorida qayd 
etganimizdek, aynan shunday noadekvat 
variant sanaladi. Chunki u ham milliy, ham 
xalqaro miqyosda zarar keltiradi.

Baʼzi savdo toʻsiqlari korrupsiyaning 
cheksiz tarqalishi va samara bermaydigan 
boshqaruv shakllarining had bilmasdan harakat 
qilishiga olib keladi. Bular sirasiga import yoki 
eksportning har yilgi minimal yoki maksimal 
hajmlarini cheklovchi kvotalarni kiritish 
mumkin. JST aynan shu kvotalar bilan kurash 
olib borishga majbur. Negaki kvotalar sunʼiy 
ravishda mahsulot narxi oshishiga olib keladi.  

Umuman, kvotalar savdoni cheklashda 
noadekvat vositaga aylanadi. JST doirasidagi 
qoidalarda kvotalardan foydalanishga oʻrin 
yoʻq va ularni ragʻbatlantirish taqiqlanadi.

Shunga qaramay, koʻpgina mamlakatlarda 
turli kvotalardan foydalanish davom etmoqda. 
Hokimiyatlar bu kvotalar juda zarur, deb 
biladi. 

Qoidalarga rioya etmaslik 
oqibatlari

JST qoidalari xalqaro savdodagi barcha 
talablarga soʻzsiz rioya qilish, ishlab 
chiqaruvchi va isteʼmolchining huquq hamda 
manfaatlarini muhofaza etishga qaratilgan. 
Ammo ushbu munosabatlar ichida kontrafakt 
mahsulotlar ishlab chiqarish hollari yuz 
beradigan boʻlsa, bunday tadbirkorlar muqarrar 
ravishda mulkiy va qonunda koʻrsatilgan 
boshqa javobgarlikka tortiladi.  Shu oʻrinda 
bundan bir muddat oldin  mamlakatimizda yuz 
bergan holatni koʻrib chiqsak.  

2023-yili Finlyandiyaning “Nokia 
Corporation” korporatsiyasi ishonchli vakili 
tomonidan Oʻzbekistonda kompaniya tovar 
belgisidan noqonuniy foydalanish holatlari 
boʻyicha vazirlikka murojaat yuborilgan.

Murojaat asosida Adliya vazirligi tegishli 
tartibda oʻrganishlar oʻtkazdi. Natijada 
Toshkent shahrida “Nokia” tovar belgisi bilan 
aynan bir xil boʻlgan kontrafakt mahsulot 
sotilayotgani aniqlandi.

Mazkur holat yuzasidan Adliya vazirligi 
tomonidan maʼmuriy huquqbuzarliklar 
toʻgʻrisida bayonnomalar rasmiylashtirilib, 
tegishli tartibda koʻrib chiqish uchun sudlarga 
yuborildi. Sudlar tomonidan sakkiz shaxsga 
23 million 760 ming soʻm jarima jazosi 
tayinlandi.

Huquqbuzarlar Maʼmuriy javobgarlik 
toʻgʻrisidagi kodeksning 177-moddasi 
birinchi qismi — mualliflik huquqi va turdosh 
huquqlarni buzganlik uchun maʼmuriy 
javobgarlikka tortildi. 

Agar oʻsha paytda Oʻzbekiston JSTga 
aʼzo boʻlganida vaziyat sal boshqacharoq 
boʻlardi. Yaʼni mamlakatimiz uchun bunday 
“tadbirkorlik” juda qimmatga tushib, katta 
miqdorda jarima toʻlashimizga toʻgʻri keladi. 
Demoqchi boʻlganimiz, xalqaro tashkilotga 
aʼzolik mana shunday holatlarning oldini 
olishda ham qoʻl keladi. Shuning uchun JST 
qoidalarini puxta oʻrganish va ularga rioya 
qilish masalasi hozirgi davrda eng dolzarb 
ahamiyatga ega boʻlgan talab sifatida tan olinishi 
zarur. Zero, “Oʻzbekiston — 2030” strategiya-
sida “Jahon savdo tashkilotiga toʻlaqonli aʼzo 
boʻlish” maqsadi nazarda tutilgan. Shu jihatdan 
Jahon savdo tashkilotining asosiy kelishuvlarini 
toʻla hajmda davlat tiliga oʻgirish va chop etish, 
Oʻzbekistonda xalqaro savdo-tijorat sudini 
tashkil etish, milliy qonunchilikda kontrafakt 
hamda inson salomatligiga zarar keltiruvchi 
savdo mollarini chiqarish yoki noqonuniy 
ravishda begona savdo markasi yoki logotipdan 
foydalanganlik uchun javobgarlik choralarini 
belgilash taklif etiladi. 

Toshkentda yaqinda Jahon savdo tashkiloti, 
Jahon banki va Xalqaro valyuta jamgʻarmasi 
koʻmagida “Oʻzbekistonda iqtisodiy islohotlar 
va Jahon savdo tashkilotiga aʼzo boʻlish 
jarayoni” mavzusidagi konferensiya tashkil 
etilishi, unda tashkilot bosh direktori, doktor 
Ngozi Okonjo-Iveala xonimning qatnashishi 
mamlakatimizning unga aʼzo boʻlish jarayoni 
tezlashayotganini anglatadi.  

Oʻzbekiston keyingi yillarda JST 
kelishuvlariga muvofiq, 30 ta normativ hujjat 
qabul qildi, 14 davlat bilan ikki tomonlama 
muzokarani yakunladi. Ushbu islohotlar 
yurtimizni global qoʻshilgan qiymat zanjiriga 
integratsiya qilish, tashqi bozorni kengaytirish, 
iqtisodiyot raqobatbardoshligini oshirish orqali 
aholi farovonligini yuksaltirishga qaratilgan. 

Prezidentimizning joriy yil 3-iyundagi 
“Bozor islohotlarini yanada jadallashtirish 
va Oʻzbekiston Respublikasi milliy 
qonunchiligini Jahon savdo tashkiloti 
bitimlariga muvofiqlashtirish boʻyicha 
navbatdagi chora-tadbirlar toʻgʻrisida”gi 
farmoni esa milliy iqtisodiyotning mavjud 
salohiyatini roʻyobga chiqarish, uning global 
ishlab chiqarish va qoʻshilgan qiymat zanjiriga 
integratsiyasini yanada chuqurlashtirish, 
tashkilotga aʼzolikni jadallashtirish yoʻlidagi 
nav batdagi muhim qadam boʻldi. Umid 
qilamizki, mazkur islohotlar mamlakatimiz 
jahon savdo bozorida oʻz nufuzli oʻrnini 
topishiga imkon yaratib beradi.

Mirodil BARATOV, 
Davlat va huquq instituti boʻlim 
boshligʻi, yuridik fanlar doktori, 
professor,
Bori AKRAMXOʻJAYEV, 
institut katta ilmiy xodimi,
yuridik fanlar nomzodi, dotsent

Ikkinchi jahon urushidan soʻng savdo 
sohasida yuzaga kelgan ikki hodisa urushdan 
avvalgi davrdagi tanglikdan xalos qildi. 
Yevropada koʻmir va temir rudasi qazib 
olish hamda poʻlat ishlab chiqarish sohasida 
xalqaro hamkorlik rishtalari rivoj topdi. 
Global darajada esa tariflar va savdo boʻyicha 
bosh bitim (GATT) tuzildi. Manbalarda qayd 
etilganidek, ikkita yoʻnalish muvaffaqiyatli 
rivoj landi va hozirgi davrga kelib, sezilarli 
darajada kengaydi. Birinchisi, Yevropa Ittifoqi 
yuzaga kelgan boʻlsa, ikkinchisi, Jahon savdo 
tashkiloti (JST) qaror topdi.

JST erkin savdo prinsiplariga ishonch 
yuzaga kelishi va mustahkamlanishida 
nihoyatda muhim rol oʻynaydi. Bunda, 
ayniqsa, muzokaralarda konsensus asosida 
bitim tuzilishi va uning qoidalariga soʻzsiz 
rioya qilish hamda bajarishni talab qilish katta 
ahamiyat kasb etadi. 

Muammolarga 
konstruktiv yechim

Savdo mahsulotlari hajmi, turi kengayishi 
hamda mamlakatlar va kompaniyalarning soni 
tobora ortib borishi bilan savdoda ishtirok 
etuvchilar oʻrtasida bahs, yaʼni raqobat yuzaga 
kelishi tabiiy hol. JST tizimi bunday bahslarni 
tinchlik va konstruktiv yoʻl bilan hal qilishda 
yordam beradi. Bahsda ishtirok etuvchi 
taraflar shartnomalar asosida harakat qiladi. 
Ammo liberallashtirish jarayonlari va savdo 
hajmi kengayib borishining boshqa tarafi ham 
mavjud. Yaʼni bahs holati oʻziboʻlarchilik 
oʻzaniga oʻtsa, jiddiy ziddiyatlarni keltirib 
chiqarishi mumkin. Amaliyotda xalqaro savdo 
sohasida taranglik tobora jiddiylashuvidan 
qochib qutulish mumkin. Bu borada turli 
xalqaro tashkilotlar, xususan, JST tartibga 
soluvchi sifatida maydonga chiqadi.  

Bahslashuvchi taraflar JSTga murojaat 
etganida tashkilot ularning eʼtiborini 
qoidalarga rioya qilish talablariga qaratadi. 
Bahs boʻyicha qaror qabul qilinganidan soʻng 
tomonlar shunga monand harakat qiladi. 
Tashkilot qoidalarning qayta koʻrib chiqilishi 
va yangilarini qabul qilish tashabbusini 
ham ilgari surishi mumkin. Asosiysi, shu 
sabab tomonlar bir-birlariga aslo urush eʼlon 
qilmaydi.

Savdo liberallashuvi 

JST barcha mamlakatlarni tenglashtirish 
talabidan uzoqda. Ammo tenglikdagi ayrim 
nuqsonlarni bir maromga keltirishi mumkin. 
Bu borada kichik mamlakatlar uchun oʻz 
manfaatlarini himoyalashda yanada keng 
imkoniyatlar yaratib beradi.

Tashkilot qarorlari, asosan, konsensus 
asosida qabul qilinadi. Boshqacha aytganda, 
JST shartnomalari barcha mamlakatlar 
tomonidan kelishilgan holda qabul qilingan va 
davlatlar parlamentlari tomonidan ratifikatsiya 
qilingan. Shu bois, shartnomalar barcha 
aʼzolarga teng ravishda tarqaladi. Ham boy, 
ham unchalik boy boʻlmagan mamlakatlar 
oʻz imkoniyatidan teng huquqli foydalanish 
vakolatiga ega boʻladi.

Diskriminatsiyadan xoli qilish prinsipi 
JST shartnomalarida qayd etilgan muhim 
jihatlardan biri. Bu butun savdo tartibini 
soddalashtiradi. Bunday kelishilgan qoidalar 
hokimiyatlarga savdo siyosatining qaysi 
yoʻnalishini tanlashi uchun aniq tasavvur 
beradi.

Hammamiz isteʼmolchimiz, shunga 
muvofiq, oziq-ovqat va kiyim, zarurat uchun 
mahsulot va jihozlar uchun tegishli narx asosida 
xarajat qilamiz. Bu harakatlarimiz toʻliq savdo 
siyosatiga bogʻliqdir. Maʼlumotlarga koʻra, 
boy mamlakatlar va ularning isteʼmolchilari 
qishloq xoʻjaligini qoʻllab-quvvatlashga yiliga 
350 milliard dollar atrofida xarajat qiladi.

JSTning global tizimi savdodagi toʻsiqlarni 

U faqat iqtisodiy yuksalish emas, 
tinchlikni mustahkamlovchi tuzilma hamdir
Toshkentda yaqinda Jahon savdo tashkiloti, Jahon banki va 
Xalqaro valyuta jamgʻarmasi koʻmagida “Oʻzbekistonda 
iqtisodiy islohotlar va Jahon savdo tashkilotiga aʼzo boʻlish 
jarayoni” mavzusidagi konferensiya tashkil etilishi, unda 
tashkilot bosh direktori, doktor Ngozi Okonjo-Iveala xonimning 
qatnashishi mamlakatimizning unga aʼzo boʻlish jarayoni 
tezlashayotganini anglatadi.

Nuqtayi nazar

Yoz fasli talabalikni orzu qilganlar 
uchun eng qizgʻin palla. Aynan shu fasl 
avvalida oliy taʼlim muassasalariga 
qabul boshlanadi. Koʻpchilik abituriyent 
xayolida qaysi universitetni tanlasam 
ekan, qaysi yoʻnalishga bilimim 
yetarkan, degan savollar aylanishi 
shubhasiz.
Shu kunlarda mamlakatimizdagi oliy 
taʼlim muassasalariga qabul davom 
etmoqda. 5-iyundan boshlangan jarayon 
roppa-rosa 20 kun, yaʼni 25-iyungacha davom etadi. Bu yilgi qabul ham 
oʻtgan yillardagiga oʻxshash, ammo muayyan oʻzgarishlar yoʻq emas. 
Xoʻsh, joriy yil abituriyentlarga qanday imkoniyatlar berilmoqda? 
Nimalar oʻzgaryapti?

JSTga A’ZO BO‘LISH
NIMA UCHUN MUHIM?

Boshlanishi 1-betda “

Qabul hamda test jarayonlari adolat tamoyillari asosida oʻtkazilishi oliy taʼlim tizimiga bilimli 
yoshlarning yangi avlodi kirib kelishini anglatadi. Shu bois, bu jarayonlarga masʼuliyat bilan 

yondashish hammamizning burchimiz boʻlishi zarur.

Atrofimizdagi olam

Yer yuzida, hatto koinotda ham jarayonlar 
tabiiy kechishi oqibatida iqlim oʻzgarishi 
roʻy berishi mumkin. Masalan, quyoshning 
faollashuvi, yirik vulqonlar otilishi va boshqalar. 
Ammo insoniyatning antropogen faoliyati 
natijasida XIX asrning ikkinchi yarmidan iqlim 
oʻzgarishi keskinlashib ketdi. Neft mahsulotlari, 
tabiiy gaz, koʻmir ishlatish hajmi koʻpaygani sari 
atmosferaga issiqxona gazi, xususan, karbonat 
angidrid va metan chiqishi oqibatida ushbu 
gazlardan iborat qoplam paydo boʻldi. Issiqxona 
xususiyati yuzaga kelib, harorat osha boshladi. 
Bunday gazlar energetika, sanoat, transport, 
qishloq xoʻjaligi va kommunal sohalarda hosil 
boʻladi. Inson faoliyati natijasida tobora koʻp 
chiqarilayotgan karbonat angidridni oʻsimlik va 

Asosiy oʻzgarish shuki, joriy yildan boshlab 
qabul jarayoni “avval test, soʻng tanlov” 
tamoyiliga muvofiq ikki bosqichda oʻtkaziladi.

Birinchi bosqichda abituriyentlar 5-iyundan 
25-iyungacha (25-iyun kuni ham) test sinovi 
topshirish uchun roʻyxatdan oʻtadi. Bunda 
abituriyentlar faqat test sinovi topshiriladigan 
fanlar majmuasini, taʼlim tili va test topshirish 
hududini, shuningdek, kirish imtihonlari 
tarkibida kasbiy (ijodiy) imtihon mavjud 
boʻlsa, bu imtihonni topshiradigan oliy taʼlim 
muassasasini tanlaydi.

Birinchi bosqichda oliy taʼlim muassasasi 
tanlanmaydi. Abituriyentlar faqat qaysi fandan, 
qaysi tilda, qaysi hududda test topshirishini 
belgilaydi, xolos. Yanada tushunarli qilib 
aytsak, men falon oliygohga topshirdim, falon 
universitetni asosiy sifatida belgiladim, degan 
gaplar boʻlmaydi. Kirish imtihonlari iyul-avgust 
oylarida oʻtkaziladi. Abituriyentlar shundan 
keyin, yaʼni test sinovlari toʻliq yakunlanganidan 
soʻng 15 kun davomida oliy taʼlim muassasasi, 
bakalavriat taʼlim yoʻnalishi va taʼlim shaklini 
tanlash imkoniga ega boʻladi.

Muammodan qutulishning samarali yoʻllari

Yoz fasli talabalikni orzu qilganlar 
uchun eng qizgʻin palla. Aynan shu fasl 
avvalida oliy taʼlim muassasalariga 
qabul boshlanadi. Koʻpchilik abituriyent 
xayolida qaysi universitetni tanlasam 
ekan, qaysi yoʻnalishga bilimim 
yetarkan, degan savollar aylanishi 
shubhasiz.
Shu kunlarda mamlakatimizdagi oliy 
taʼlim muassasalariga qabul davom 
etmoqda. 5-iyundan boshlangan jarayon 
roppa-rosa 20 kun, yaʼni 25-iyungacha davom etadi. Bu yilgi qabul ham 
oʻtgan yillardagiga oʻxshash, ammo muayyan oʻzgarishlar yoʻq emas. 
Xoʻsh, joriy yil abituriyentlarga qanday imkoniyatlar berilmoqda? 
Nimalar oʻzgaryapti?

Jonibek ALIJONOV,
“Yangi Oʻzbekiston” muxbiri

Abituriyent toʻplagan baliga qarab qaysi 
OTMning qaysi yoʻnalishiga topshirishini 
tanlaydi. Uning ixtiyorida tanlovini oʻzgartirish 
yoki maʼlumotlarini tahrirlash uchun 15 kun 
vaqt boʻladi.

Qabul jarayoni toʻliq onlayn shaklda tashkil 
etilgan. Talabgorlar my.uzbmb.uz sayti orqali 
roʻyxatdan oʻtadi. Saytda roʻyxatdan oʻtib, 
qulaylik yoki kamchiliklari bilan qiziqdik. 
Dastlabki xulosalarga koʻra, sayt oʻtgan 
yillardagidan koʻra takomillashib, roʻyxatdan 
oʻtish amaliyoti internetdan foydalanishga 
qiynaluvchilar uchun ham tushunarli shaklga 
keltirilgan. Oliy taʼlim, fan va innovatsiyalar 
vazirligining ijtimoiy tarmoqdagi rasmiy 
sahifasida bu boʻyicha alohida videoqoʻllanma 
ham joylashtirilgan.

Abituriyentlarni roʻyxatdan oʻtkazish uchun 
170 ming soʻm miqdorida toʻlov belgilangan. Bu 
joriy yilgi bitiruvchilar uchun tatbiq etilmaydi. 
Toʻlovni onlayn bank xizmatlari orqali yoki 
bankning oʻziga borib toʻlash mumkin. Qisqasi, 
joriy yilda ham oliy taʼlim muassasalariga oʻqishga 
topshirish ortiqcha ovoragarchilikdan butkul xoli.

Roʻyxatdan oʻtish ishlari ancha qulay va 
tushunarli tashkil etilgan, lekin koʻpchilikda bir 
masalada savol paydo boʻlmoqda. Bu yil qabul 
jarayoni boshlandi, ammo qaysi yoʻnalishga 
qancha talaba qabul qilinishi, yaʼni kvotalar 
eʼlon qilinmadi. Odatda oʻtgan yillari kvotalar 
tasdiqlangandan keyingina qabul jarayoni 
boshlanar edi. Yangi tizimdan toʻliq xabardor 
boʻlmaslik oqibatida ijtimoiy tarmoqlarda bu 
yil hamma talaba boʻladi, hech kim oʻqishga 
kirolmay qolib ketmaydi, degan mazmundagi 
gaplarga koʻzimiz tushyapti. Shu savollarga aniq 
va tushunarli javob olish maqsadida Oliy taʼlim, 
fan va innovatsiyalar vazirligi masʼullari bilan 
bogʻlandik.

— Oliy taʼlim muassasalariga qabul 
kvotalari bu yil ham, albatta, belgilanadi. Bunda 
OTMlarning moddiy-texnik bazasi, akademik 
koʻrsatkichlari, professor-oʻqituvchilar soni, 
mehnat bozorida mutaxassislarga talab inobatga 
olinadi. Umumiy qabul kvotasi bakalavriatga 
200 mingdan ortiq boʻlishi, shubhasiz, 
yoshlarning oliy taʼlimga qamrovi 43 foizdan 
oshishini taʼminlaydi. Bu yil hamma abituriyent 
talaba boʻladi, degan mazmundagi gaplar 
asossiz. Hujjat topshirgan hamma talaba boʻlsa, 
mamlakat boʻylab imtihonlar oʻtkazishdan 
muddao nima? — deydi vazirlik axborot 
xizmati rahbari Nazokat Abduqunduzova. — 
Biroq oliy taʼlim qamrovini oshirishga harakat 
yildan yilga kuchayayotganini qayd etish 
lozim. Bu borada yana bir necha yangi tizimdan 
foydalanish belgilangan. Jumladan, joriy 
yilda ham taʼlim muassasasiga kirolmagan 
abituriyentlar qabul sinovi natijasida olgan 
ballari bilan professional taʼlim muassasalariga, 
yaʼni texnikum yoki kollejlarga kirish 
imkoniyatiga ega boʻladi. Shuningdek, 
muayyan texnikumlarni aʼlo bahoga bitirgan 
yoshlarni oliy taʼlim muassasalariga suhbat 
asosida ikkinchi kursdan oʻqishga qabul qilish 
belgilangan. Bu ham yoshlarning oliy taʼlimga 
qamrovini oshirishga xizmat qiladi.

Abituriyentlar ijodiy imtihonda toʻplagan 
balini oʻsha kunning oʻzida, testda toʻplagan 
balini ertasi kuni bilishi mumkin. Ijodiy 
imtihon va test sinovlari toʻliq yakunlangandan 
soʻng 15 kun davomida roʻyxatdan oʻtishning 

ikkinchi bosqichida  abituriyentlar test balidan 
kelib chiqib, 5 tagacha OTM (yoʻnalish), 
taʼlim shakli, tanlov ustuvorligi, ijodiy 
imtihon oʻtkazilgan yoʻnalishlar uchun esa 
qoʻshimcha tanlangan yoʻnalish boʻyicha yana 
shuncha OTMni tanlash huquqiga ega boʻlishi 
kutilmoqda.

Hujjat topshirish muddati ham oxirlab 
borayotir. Kimdir yoʻnalish tanlash boʻyicha 
bir qarorga kelib ulgurdi, kimlardir hamon 
oʻylanmoqda. Biroq bu yilgi tanlov oʻtgan 
yillardagidan koʻra oson. Hozircha eng 
qiyin tanlov shuki, oliy taʼlim muassasasi 
tanlanmaydi. Xoʻsh, bu tartib abituriyentlar 
uchun qanday ahamiyat kasb etmoqda? Shuni 
aniqlash maqsadida hujjat topshirib ulgurgan bir 
necha abituriyent bilan suhbatlashdik.

— Rosti, yil davomida oʻquv kurslari bilan 
band boʻlib, aynan qaysi universitetga hujjat 
topshirishda ikkilanib yurgandim. Abituriyent 
sifatida yangi tizim shaxsan menga juda maʼqul. 
Saytga kirib, tibbiyot yoʻnalishi boʻyicha 
roʻyxatdan oʻtdim, — deydi Asadbek Bozorov. 
— Mamlakatimizda tibbiyot yoʻnalishidagi oliy 
taʼlim muassasalari koʻp. Lekin deyarli barcha 
abituriyent ularning eng nufuzlilariga kirgisi 

keladi. Bu tabiiy hol. Biroq siz 5 ta nufuzli oliy 
taʼlim muassasasini tanlasangiz-u, bilimingiz 
ularning birortasiga ham yetmasa-chi? Bu 
tanlovingiz tufayli yana bir yil vaqtingiz zoye 
ketishi mumkin. “Avval test, soʻng tanlov” 
tamoyili, eng avvalo, talaba uchun oʻziga mos 
taʼlim muassasasini tanlash, shuningdek, vaqti 
zoye ketishining oldini olishda muhim tizim 
boʻldi deb oʻylayman.

Samarqandlik Zilola Bahromova oʻtgan 
yili 5 ta oliy taʼlim muassasasidan hech biriga 
kirolmagan. Sababi pedagogika yoʻnalishida 
tanlagan oliy taʼlim muassasalarining 
hammasida kirish bali yuqori boʻldi.

— Turli sabablar bilan mutaxassislik 
fanlaridan yaxshi tayyorgarlik koʻrolmagan 
edim. Lekin talaba boʻlish istagi baland edi, — 
deydi u. — Ammo talaba boʻlish nasib etmadi. 
Bu yil yaxshiroq tayyorgarlik koʻrdim. Baribir 
kirish bali qanday boʻlishi xayolingizni band 
etadi. Biroq bu yil imtihonlar tugagunga qadar 
qabul kvotasi ham, qaysi oliy taʼlim muassasasini 
tanlash ham noaniqligicha qolyapti. Bu 
abituriyentni ortiqcha xavotir va qoʻrquvdan 
vaqtincha asrab turadi. Butun diqqatni imtihonga 
qaratishga yordam beradi. Oʻylaymanki, bu 

tizim orqali minglab abituriyentlar  qatori men 
ham talabalik baxtiga muyassar boʻlaman.

Oliy taʼlim, fan va innovatsiyalar vazirligi 
maʼlumotiga koʻra, 19-iyunga qadar oliy 
taʼlim muassasalari bakalavriatiga, kollej va 
texnikumlarga hujjat topshirgan abituriyentlar 
soni 400 mingga yaqinlashdi. Har yilgi umumiy 
raqamlar bilan solishtirganda bu koʻpchilik 
abituriyent hali bir qarorga kelib ulgurmaganini 
koʻrsatadi. Ayrimlar qandaydir qoʻshimcha 
yangiliklar eʼlon qilinishini kutayotgan boʻlsa, 
yangi tizimni toʻliq tushunib yetmaganlar ham 
talaygina. Bu boʻyicha tushuntirish-targʻibot 
usullarini kuchaytirish maqsadga muvofiq. Biroq 
qabul jarayoni tugagunga qadar qoʻshimcha 
yangiliklar eʼlon qilinishini kutishdan naf 
yoʻq. Sababi qabulning birinchi kunida hujjat 
topshirgan abituriyent bilan oxirgi kunda 
hujjat topshirgan abituriyentda bir xil tanlov 
imkoniyati saqlanib qolishi lozim.

Qabul hamda test jarayonlari adolat 
tamoyillari asosida oʻtkazilishi oliy taʼlim 
tizimiga bilimli yoshlarning yangi avlodi kirib 
kelishini anglatadi. Shu bois, bu jarayonlarga 
masʼuliyat bilan yondashish hammamizning 
burchimiz boʻlishi zarur.

Mutaxassislar fikricha, keyingi 150 yilda Yer sharidagi harorat 1,1 daraja 
oshgan. 2011-2020-yillar tarixda eng issiq oʻn yillik, deb tan olindi. Shu 
bois, jahon hamjamiyati iqlim oʻzgarishining ekologik, iqtisodiy, ijtimoiy 
va siyosiy oqibatlarining oldini olish uchun ilmiy tadqiqotlar, turli tadbirlar 
oʻtkazmoqda. Achinarlisi, muammoning xavflilik darajasi va oqibatlari 
qanchalik ogʻirligini hali koʻpchilik anglab yetgani yoʻq.

okeandagi fitoplankton yutib ulgura olmayapti.
Tabiiy muhitda hamma obyekt va jarayonlar 

bir-biri bilan chambarchas bogʻliq. Bitta 
obyektga taʼsir koʻrsatsak, boshqa obyektda ham 
tegishli oʻzgarishlar roʻy beradi. Shuning uchun 
iqlim oʻzgarishi natijasida harorat koʻtarilishi 
muammoning boshi, xolos. Eng yomoni, 
iqlim oʻzgarishi tufayli Pomir va Tyanshan 
togʻlari yuqori choʻqqisidagi muzliklar erishi, 
yogʻingarchilik kamayishi Markaziy Osiyo 
mintaqasi, jumladan, Oʻzbekistonda keskin suv 
tanqisligiga olib kelyapti. Bu esa, oʻz navbatida, 
choʻllanish darajasining ortishi, odamlar 
yashash sharoitining yomonlashishi, bioxilma-
xillik kamayishiga sabab boʻlmoqda.

Sogʻliqni saqlash mutaxassislari fikricha, 

iqlim oʻzgarishi nafaqat insonlarning yashash 
sharoiti, balki kasalliklar koʻpayishiga ham olib 
keladi. 

Xoʻsh, barqaror rivojlanishni saqlab qolish, 
iqlim oʻzgarishi oqibatlarini bartaraf etish yoki 
yumshatish uchun nima qilish kerak? Avvalo, 
iqtisodiy-ijtimoiy sohalarni iqlim oʻzgarishiga 
moslashtirish, atmosferada issiqxona gazi 
konsentratsiyasini barqarorlashtirish, asta-sekinlik 
bilan iqlim oʻzgarishi darajasini pasaytirish va 
keyinchalik butunlay toʻxtatish lozim. Bugun 
jahon hamjamiyati oldida shu vazifa turibdi.

Keyingi yillarda mamlakatimizda energiya 
resurslari tanqisligi sezilmoqda. Bunga, 
avvalo, energiya tizimlari eskirgani, taʼmirlash 
ishlari, asosan, nosozliklar vujudga kelganida 
qilinayotgani, rekonstruksiya ishlari hajmi 
yetarli darajada emasligi, foydalanuvchilar soni 
keskin koʻpaygani sabab boʻlmoqda. Masalan, 
transformator dastlab oʻrnatilganda muayyan 
foydalanuvchilarga moʻljallangan boʻlsa-da, 
keyinchalik yon-atrofdagi yangi isteʼmolchilar 
ulangan. Oqibatda transformatorning quvvati 
yetmay, ishdan chiqishi koʻpaymoqda.

Elektr bilan taʼminlash yoʻllaridan biri qayta 
tiklanuvchi energiya manbalaridan foydalanishni 
kengaytirishdir. Bu borada “yashil” energetika 
manbalari katta yordam beradi. Quyosh, shamol, 
gidro energetika hamda bioyoqilgʻi shunday 
manbalar sirasiga kiradi. “Yashil” energetikada 
oʻzi tiklanadigan yoki deyarli tugamaydigan 
tabiiy resurslardan foydalaniladi. Bunda 
atrof-muhit ifloslanmaydi hamda tabiatga, 
bioxilma-xillikka putur yetmaydi va iqlim 
oʻzgarishi sekinlashadi. Shuning uchun ham 
yashil energetika xavfsiz. Bunday energetika 
uskunalari qimmat boʻlsa-da, anʼanaviy yoʻl 
bilan elektr olishdan farqli oʻlaroq, kundalik 
sarf-xarajat talab qilmaydi. Bu uning muhim 
afzalliklaridan biri.

Energiya olishning muqobil yoʻllarini 
kengaytirish elektr stansiyalarida anʼanaviy 
energiya manbalari sifatida ishlatiladigan 
yonilgʻi — neft va gazga ehtiyojning 
keskin kamayishi hamda iqlim oʻzgarishi 
sekinlashuviga olib keladi.

Shu bilan birga, “yashil” energetikaning 
material va uskunalar bilan bogʻliq ayrim 
kamchiliklari mavjud. Bugun quyosh yoki 
shamol elektr stansiyalarining quvvati bilan koʻp 
energiya sarflaydigan yirik sanoat obyektlarini 
taʼminlash imkoniyati juda past.

Gidroelektr stansiyalarni tabiiy sharoitga 
qarab, suvi yetarli daryolarda qurish mumkin. 
Bundan tashqari, suv oqimining tabiiy iqlim 
holatiga qarab oʻzgarib turishi GESlarda ishlab 
chiqariladigan elektr quvvatiga taʼsir qiladi. 
Quyosh va shamol energetik jihozlarining 
faoliyati ham muayyan jihatdan tabiiy iqlim 
sharoitiga bogʻliq. Xususan, shamol energetika 
uskunalari faqat shamol boʻlganida, quyosh 
energetika uskunalari esa sutkaning yorugʻ 
paytida energiya ishlab chiqarishi mumkin. 
Shamol energetika uskunalarida ishlab 
chiqariladigan elektr energiyasi quvvati shamol 
tezligiga bogʻliq. Ushbu salbiy omillarni 
pasaytirish uchun bunday stansiyalar energiya 
toʻplovchi  tegishli  uskunalar (akkumulyatorlar 
tizimi) bilan qoʻshimcha jihozlanishi lozim.

Bundan tashqari, “yashil” energetikani 
rivojlantirish uchun yetarli darajada yuqori 
malakali mutaxassislar ham kerak. Energetika 
uskunalarini oʻrnatish va foydalanish boʻyicha 
malakali mutaxassislar yetarli emasligi ham 
toʻsqinlik qiluvchi omillardan.

Keyingi masala foydalanish muddatini 
oʻtagan uskunalar tarkibidan qimmatli 
moddalarni ajratib olish yoki chiqindilarni 
ikkilamchi xomashyo va boshqa maqsadlarda 
ishlatish, koʻmib tashlash muammosini hal 
etishdir.

Tez orada energetika muammosi hal etiladi, 
deb aytish uchun nafaqat muqobil energetikani 
rivojlantirish, balki anʼanaviy tarzda ishlab 
chiqarilayotgan energiyadan oqilona 
foydalanish ham zarur. Buning uchun mavjud 
energetik resurslarga nisbatan tejamkorlik bilan 
munosabatda boʻlishni yoʻlga qoʻyish lozim. 
Umuman, biz tabiiy resurslardan foydalanishda 
eʼtiborsizlik bilan isrofgarchilikka yoʻl 
qoʻyamiz. Bu holat, ayniqsa, energetik 
resurslardan ham maishiy, ham ishlab chiqarish 

maqsadlarida foydalanishda toʻgʻrilanishi 
kerak.

Albatta, dunyoda iqlim oʻzgarishi 
muammosini yumshatish borasida talay ishlar  
bajarilmoqda. Jumladan, davlatlar karbonat 
angidrid gazini chiqarish hajmini kamaytirish 
majburiyatini oldi va uni bajarmoqda. 
Shu maqsadda nafaqat issiqxona gazini 
chiqaradigan ishlab chiqarish yoki uskunalar 
va texnologiyalarni qoʻllashni kamaytirish, 
balki bunday gazlarni tozalashda karbonat 
angidridni yutuvchi texnologiyalarni qoʻllash 
ham boshlandi.

Mamlakatimiz tabiiy-iqlim sharoitida 
quyosh energiyasidan foydalanish, oʻsimlik 
dunyosining karbonat angidridni oʻziga 
singdirish xususiyatidan kelib chiqib, oʻrmon va 
oʻrmon fondiga kirmaydigan daraxt va butalarni 
saqlash, ularni har xil maqsadlar uchun kesishni 
cheklash, daraxtlar ekish imkoniyati juda 
keng. Lekin hududlarni koʻkalamzorlashtirish 
masalasida jiddiy muammolar mavjud. Oʻrmon 
fondiga kirmaydigan daraxtlarning qimmatli 
navlarini kesishga muddatsiz moratoriy joriy 
qilingani, “Yashil makon” loyihasi muntazam 
oʻtkazilayotganiga qaramay, ayniqsa, shaharlarni 
koʻkalamzorlashtirish darajasi past.

Ichki yonuv dvigatelli transport vositalaridan 
chiqarilayotgan issiqxona gazlari yuqoriligini 
hisobga olib, elektromobillardan kengroq 
foydalanish lozim. Bu borada mamlakatimiz 
oldingi qatorlarda, desak mubolagʻa boʻlmaydi. 
Yurtimiz hududiga elektromobillarni olib 
kirishda bojxona toʻlovlari boʻyicha imtiyozlar 
mavjud, yaʼni qoʻshimcha qiymat soligʻi 
va utilizatsion yigʻim toʻlovlari toʻlanadi, 
xolos. Bu esa, oʻz navbatida, elektromobillar 
ommalashuviga olib kelmoqda.

Ekologik vaziyatni oʻnglash uchun, 
birinchi navbatda, energiyani tejash yoki 
energiyatejamkor texnika va texnologiyalarga 
oʻtish, elektr uskunalarini behuda ishlatmaslik, 
shuningdek, shamol, suv, quyosh energiyasidan 
kengroq foydalanish lozim.

Oʻsimlik dunyosini saqlash va koʻpaytirish 
bilan ham masalaga yechim topish mumkin. 
Bundan tashqari, investitsiya kiritish, yangi 
ishlab chiqarish boshlashda “yashil” iqtisodiyot 
talablaridan kelib chiqqan holda tarkibida 
karbonat angidrid boʻlgan issiqxona gazini 
kam chiqaradigan loyihalarni yoʻlga qoʻyish, 
shaharlarda jamoat transporti sifatida faqat 
elektromobillardan foydalanish kerak.

Chiqindi hosil boʻlishini kamaytirish, qayta 
ishlash, yoʻq qilishda yangi texnologiyalarni 
qoʻllash ham chiqindixonalarda karbonat 
angidrid hosil boʻlishini kamaytiradi. 
Mavjud ekologik muammolarning hal etilishi 
insoniyatning kelgusi taraqqiyoti garovidir.

Indiraxon AYUBOVA,
Toshkent davlat texnika universiteti dotsenti,
pedagogika fanlari boʻyicha falsafa doktori

Jarayon

Bu yil qanday oʻzgarishlar 
kutilmoqda?

“Devonu lugʻatit-turk”da turkiy soʻzlar oʻrni bilan fonetik, morfologik, 
stilistik, baʼzan etimologik jihatdan ham tahlil etilgan. Bu xususiyatlariga koʻra, oʻtmishda 

Oʻzlik ildizlari

Oʻz zamonida asar arablarga, qolaversa, 
arab tili orqali Sharq-u Gʻarb ilm ahliga 
qadimgi turklarning tili, madaniyati, tarixi 
toʻgʻrisida toʻliq maʼlumot beruvchi qomusiy 
kitob sifatida yaratilgan. 

Mahmud Koshgʻariy asarda bars soʻzining 
maʼnolari toʻgʻrisida yozar ekan: “Turkcha 
oʻn ikki muchal yillaridan birining oti”, deb 
taʼkidlaydi. Shu oʻrinda turkcha muchal 
yilning kelib chiqish tarixi haqida soʻz yuritib, 
ularning otlarini sanab oʻtadi: “Bu kitobni 
yozgan yilimiz toʻrt yuz oltmish oltinchi 
(466) yilning muharram oyida yilan yili (ilon 
yili) kirgan edi. Bu yil oʻtib, toʻrt yuz oltmish 
yettinchi yil kelsa, yund yili (ot yili) kiradi”. 
Asarning yozib tugatilgan yili ana shu qaydga 
qarab aniqlanadi.

“Devonu lugʻatit-turk” asarining bittagina 
qoʻlyozmasi maʼlum. Uni Muhammad bin 
Abu Bakr Damashqiy otli kotib Shomda 
hijriy 664-yil, shavval oyining yigirma 
yettinchi kuni (milodiy 1266-yil avgustining 
birinchisida), oʻzi yozishiga qaraganda, 
Mahmud Koshgʻariy oʻz qoʻli bilan yozgan 
qoʻlyozmadan koʻchirib tugallagan. Ushbu 
nodir qoʻlyozma hozir Istanbuldagi Millat 
kutubxonasida saqlanmoqda.

Qoʻlyozma 320 varaqli (639 sahifadan 
iborat). Har betiga oʻn yetti qatordan qilib 
matn bitilgan. Aytarli butun boshli matn 

qorada, oradagi bob va fasllarning sarlavhasi, 
boshlanishda turkiy misollar, shuningdek, 
sarlavha qilib berilgan harflar qizilda bitilgan. 
Baʼzi sarlavhalar quyuq qorada ajratib 
yozilgan. Matn boʻylab turkiy misollar qorada 
yozilib, ustiga qizil chiziq tortib qoʻyilibdi. 
Misol-toʻrtliklarning qatorlari doirachalar 
bilan ajratilgan.

Muhimi, asarga Yer kurrasining xaritasi 
ham kiritilgan boʻlib, undagi togʻlar, 
choʻllar, suvlik va pasttekisliklar, shaharlar 
qizil, sariq, toʻq koʻk ranglarda ajratib 
berilgan. Qoʻlyozmada kotibning qisqacha 
soʻzboshisi ham bor. Soʻzboshidan keyin asar 
muqaddimasiga koʻchiladi.

“Devonu lugʻatit-turk”ning 950 yilligi
XI asrda yashab oʻtgan ulugʻ tilshunos Mahmud Koshgʻariy 
(Mahmud bin-al-Husayn bin-Muhammad al-Koshgʻariy) qalamiga 
mansub “Turk soʻzlari devoni” (“Devonu lugʻatit-turk”) asari 
turkiy tilshunoslikning bizga maʼlum boʻlgan ilk yirik, shu bilan 
birga, tengi yoʻq yodgorligidir. Unda turkiy soʻzlar muayyan 
izchillikda, qoidasi bilan keltirilgani uchun devon deb atalgan. 

“Devonu lugʻatit-turk” asari qoraxoniylar 
davri turkiy tilining, turkiy lugʻatchilikning 
tengi yoʻq yodgorligidir. Ushbu asari bilan 
olim turkiy leksiko grafiya ilmining tamal 
toshini qoʻyib, ushbu sohani yuqori bosqichga 
olib chiqdi. Qolaversa, Mahmud Koshgʻariy 
turkiy tilshunoslik rivojigagina emas, Sharq 
tilshunosligi, lugʻatshunosligiga ham ulkan 
hissa qoʻshgan olimlardan. 

Asar turkiy tilshunoslikning yirik tarixiy 
grammatikasi, shu bilan birga, qomusiy 
xarakterdagi yodgorligi hamdir. Unda turkiy 
tillar ilk bor arab tilshunosligi metodologiyasi 
doirasida bayon qilingan. Asarning ilmiy 
qiymati, muallifning yutuqlari shularning 
oʻzi bilan cheklanmaydi. Olim turkiy soʻzlar 
tuzilishi, tilning oʻziga xosliklarini inobatga 
olib, lugʻat tuzishning oʻziga yarasha yangi 
bir usulini ishlab chiqdi. Shuning bilan u 
lugʻatchilikda katta kashfiyot qildi. Yutuqlaridan 
yana biri, asarda eski turkiy tillarning lugʻat 
boyligi etnolingvistik, lingvomadaniy, qiyosiy-
tipologik yoʻnalishlarda tadqiq etilgan.

Mahmud Koshgʻariy turkiy fonetika va 
fonologiyaning oʻtkir bilimdoni, davrining 
buyuk fonetistlaridan edi. U arab xatini 
turkiy tilga birinchilardan boʻlib tatbiq etgan, 
arab xati asosidagi turkiy yozuvning imlo 
qoidalarini ishlab chiqqan, ilmiy asoslarini 
bayon etgan olim. Bu yozuv qoidalari asrlar 
osha to XX yuz yillik boshlariga qadar aytarli 
oʻzgarishsiz davom etdi. Turkiy tillar tarixida 
toʻqqiz asrdan ortiqroq davr mobaynida 
yaratilgan arab yozuvli matnchilik amaliyoti 
shu anʼanaga tayanadi.

Qadimgi xalq maqollari, xalq dostonlari 
va qoʻshiqlaridan olingan parchalar, iboralar, 
koʻplab misollar, shuningdek, sheva 
materiallari asar uchun manba boʻlib xizmat 
qilgan. Ishda soʻz maʼnosini ochiqlash 
maqsadida tarixiy va etnografik maʼlumotlar, 
soʻz bilan bogʻliq rivoyatlar ham keltiriladi. 

“Devonu lugʻatit-turk”da turkiy soʻzlar 
oʻrni bilan fonetik, morfologik, stilistik, 
baʼzan etimologik jihatdan ham tahlil etilgan. 
Bu xususiyatlariga koʻra, oʻtmishda yaratilgan 
lugʻatlar orasida turkshunoslikdagina 
emas, butun sharq leksikografiyasida unga 
tenglashadigani topilmaydi. 

Mahmud Koshgʻariy “Devonu lugʻatit-
turk”da eski turkiy-uygʻur yozuvi haqida 
maʼlumot berib, uning alifbosini ham 
keltirgan. Olimning turkiy yozuv haqidagi 
maʼlumotlari va u keltirgan alifbo oʻta muhim 
ahamiyatga ega. Oʻtmishdan qolgan bundan 
boshqa uygʻur alifbolari ham bor. Lekin 
ularning hech biri Koshgʻariy alifbosiga va u 
keltirgan izohlarga tenglasha olmaydi. 

Lugʻatda turkiy soʻzlarni hamda ularning 
maʼnosini izohlash uchun keltirilgan misollar 
arab xatida berilgan. Lekin oʻsha zamonda 
turklar qoʻllagan alifbo toʻgʻrisida maʼlumot 
berar ekan, boshqa bir yozuv — uygʻur 
xatini keltiradi, uni olim “turkcha yozuv” deb 
ataydi. Uygʻur yozuvini Alisher Navoiy ham 
oʻshanday atagan edi. Jumladan, u Husayn 
Boyqaroning oʻgʻli Badiuzzamonga bitgan 

maktubida yozuvlarning turlari toʻgʻrisida 
soʻz yurita turib, uygʻur xatini eslaydi va uni 
turkcha xat, deydi. 

Koshgʻariyning taʼkidlashicha, uygʻur 
alifbosida harflar soni oʻn sakkizta. Muallif 
alifboda harflarning bosh shaklini koʻrsatib, 
tagida arab harflari bilan ularning oʻqilishini 
(transliteratsiyasini) beradi. Uygʻur 

harflarining vazifasi tagidagi ana shu izohlarga 
qarab tushuniladi.

“Devonu lugʻatit-turk”da turkiy soʻzlar 
maʼnosini ochiqlash maqsadida oʻrni bilan 
sheʼriy toʻrtlik va baytlar keltirilgan. Sheʼrlar 
mazmunan boy va turli-tuman boʻlib, xalq 
ijodidan tanlab olingan. Asarni yozgunga qadar 
muallif qanchadan-qancha xalq dostonlari 
va qoʻshiqlarini yigʻib chiqqan. Ulardan 
olingan uzindilar asar boʻylab sochilib yotibdi. 
Qolaversa, bu sheʼriy asarlar turli davrlarga oid, 
ayrimlarining ildizi ikki-ikki yarim ming yil 
nariga ketadi. Sheʼriy uzindilardan bir qanchasi 
Alp Er Toʻnga dostonidan olingan. 

Shu oʻrinda lirik sheʼrlardan keltirilgan 
uzindilar toʻgʻrisida ikki ogʻiz soʻz. 
Turkiy lirik sheʼriyatning boshlanishi 
deganda, biz, asosan, oʻrta asrlar klassik 
adabiyotini tushunamiz. Aslida esa turkiy 
lirik sheʼriyatning ildizini, poetik mahorat 
masalalarini ancha naridan — qadimgi turkiy 
ogʻzaki sheʼriyatdan boshlaganimiz toʻgʻri. 

Nihoyatda goʻzal tashbehlar, hech kimsaning 
oʻy-xayoliga kelmas taʼriflarga, badiiy 
sanʼatlarga duch kelamiz ularni oʻqib. Koʻz 
oʻngimizda oddiy, joʻngina koʻringan sheʼr va 
qoʻshiqlarda soʻz sanʼatining teran anʼanalari, 
soʻz ustalarining asrlar osha yiqqan tajribalari 
jamlangan. Sheʼrlarda turkiy tilning boy va 
cheksiz imkoniyatlari ishga solingan. Mahmud 
Koshgʻariy turkiy soʻzlar maʼnosini ochiqlash 
maqsadida keltirgan sheʼriy uzindilarni xalq 
badiiy tafakkurining eng koʻrkli va diltortar, 
qadimgi turkiy lirikaning ajoyib namunalari, 
desa boʻladi.

Oʻrnak qilib keltirilgan sheʼrlardan 
biri tuzaq soʻzining maʼnosi bilan bogʻliq. 
Mahmud Koshgʻariy tuzaq soʻzi ikki maʼnoda 
ishlatilganini taʼkidlagan: birinchisi — “ov 
arqoni, tuzoq”ni bildiradi; uning ikkinchi 
maʼnosi — “kishi oʻz seviklisiga suyub 
aytadigan soʻzi”. Muallif soʻzning ushbu 
maʼnolarini ochiqlash uchun quyidagi 
toʻrtlikni misol keltiradi:

Igladi mening azaq,
Koʻrmazip oʻgʻri tuzaq.
Igladim andin uzaq,
Emlagil emdi, tuzaq.
Ushbu sheʼrda kechgan igladi feʼlining 

anglami — “yaraladi” (ig — “kasal” soʻzidan 

yasalgan); koʻrmazip — “koʻrmay”; emlagil 
— “davolagil”, degani (em — “davo” 
soʻzidan), toʻrtlikdagi tuzaq soʻzi ikki 
maʼnoda ishlatilgan: oʻgʻri tuzaq — “yashirin 
tuzoq”, soʻnggi qatordagisi esa koʻchma 
maʼnoda boʻlib, “sevikli yor”ni anglatadi. 
Emlagil emdi, tuzaq jumlasida “Ey sevgilim, 
endi dardimni oʻzing davola”, deya yorga 
murojaat qilinmoqda. 

Shulardan kelib chiqqan holda toʻrtlikning 
maʼnosi quyidagicha boʻladi: “Yashirin 
tuzoqni koʻrmay, mening oyogʻim ilindi. 
Uzoq vaqt qiynaldim, ey seviklim (yaʼni 
tuzaq), endi oʻzing davola”.

“Devonu lugʻatit-turkda”gi eng chiroyli 
tashbeh ishlatilgan lirik sheʼrlardan biri butaq, 
yaʼni “butoq” soʻzi bilan bogʻliq. Lugʻatda 
buning poetik maʼnosi bilan bogʻliq bunday 
bayt berilgan:

Kim ayip, eshtur qulaq:
Ay evi artuch butaq? 
Ushbu baytda kechgan Ay evi — “Oyning 

uyi”, degani, bu birikma “Oy burji”ni ham 
anglatadi, qadimgi turkiy tilda “burj” ham ev 
deyilgan, artuch butaq — “sanubar daraxtining 
 butogʻi” (qadimgi turkiyda “sanubar daraxti” 
artuch atalgan); Ay evi artuch butaq jumlasi 
— “Oyning uyi, yaʼni turar yeri sanubar 
butogʻidadir”, degan maʼnoni anglatadi. Buning 
bilan seviklisining boʻy-basti sanubar daraxtiga, 
uning yuzi esa toʻlin kechada sanubar ortida 
koʻrinayotgan toʻlin oyga oʻxshatilmoqda. 
Toʻlin oy goʻyo sanubar daraxtiga qoʻnib 
turganday shoirning tasavvurida. Xayolga 
kelmas, quloq eshitmagan, oʻta ajoyib taʼrifdan 
ajablangan shoir: “Oyning uyi hamda turar 
yeri sanubarning butogʻidir, deb kim aytgan 
va (bunday chiroyli sifatni) qaysi quloq 
eshitgan?” deya hayratlanmoqda. Qadimgi 
turkiy lirikaning shoh satrlaridan desa boʻladi 
bu baytni.

Yoki goʻzal tashbeh ishlatilgan boshqa bir 
misol. Lugʻatda yulaq degan soʻz berilgan, 
muallifning taʼkidlashicha, u “bir qancha 
kichik-kichik suv yoʻllari, jilgʻalar”, degani. 
Bu soʻzning poetik maʼnosi quyidagi baytda 
yaxshi ochiladi:

Aqturur koʻzum yulaq,
Tush qilur oʻrdak, yulaq.
Baytda kechgan aqturur feʼlining maʼnosi 

— “oqizadi” deganidir, ayni satrdagi yulaq 
soʻzi koʻz yoshiga tashbeh qilinmoqda; tush 
qilur — boshqa bir oʻrinda xuddi shu bayt 
keltirilib, unda tushlanur deb berilgan — 
“(suvga) qoʻnadi” maʼnosidadir; yulaq — 
oʻrdak singari suvda suzuvchi bir qushning oti. 
Buning bilan aytmoqdaki: “Koʻzimdan oqqan 
yosh suvlari jilgʻalarga aylanmoqda. Unga 
oʻrdak va boshqa suv qushlari qoʻnayotir”. 
Naqadar chiroyli bayt.

Aytish mumkinki, turkiy lirik sheʼriyat 
ildizlari ilk oʻrta asrlar xalq ogʻzaki 
sheʼriyatiga borib taqaladi. “Devonu lugʻatit-

turk”da keltirilgan ishqiy mazmundagi 
toʻrtlik va baytlar lirik sheʼriyatimizning ilk 
namunalaridir. 

Mahmud Koshgʻariy turkiy soʻzlar 
maʼnosini ochiqlash uchun xalq maqollaridan 
ham keltirgan. Maqol — xalqning qirq yil 
kuzatib, bir aytgan soʻzi. Maqolda xalqning 
falsafiy qarashlari, erkin fikri ixcham, loʻnda 
va badiiy shaklda aks etadi. Uni xalq falsafiy-
badiiy tafakkurining gultoji, desa boʻladi. 
Maqollarda badiiylik kuchli. Jumla qurilishi 
va uslubiga koʻra ularni sheʼriy asar, deyish 
mumkin.

Maqolni qadimgi turklar sav, oʻgut, qumaru 
soʻz, degan. “Devonu lugʻatit-turk” arab tilida 
yozilgani sababli asardagi maqollarni muallif 
masal deb atagan. Chunki arablar maqolni 
masal, deydi.

Mahmud Koshgʻariy turkiy maqollarni 
keltirar ekan, ayrim oʻrinlarda uning qanday 
vaziyat va holatda ishlatilishini ham aytib 
oʻtadi. Masalan, agʻiz, yaʼni “ogʻiz” soʻzining 
ochiqlamasi uchun bunday maqol berilgan: 
“Agʻiz yesa, koʻz uzazur”. Maʼnosi: “Ogʻiz 
yesa, koʻz uyalur”. Shundan keyin esa: “Bu 
maqol birovning biror narsasini yeganlar 
uning hojatini chiqarishdan tortinishi mumkin 
emasligini koʻrsatish uchun aytiladi”, deya 
taʼkidlab qoʻyadi olim.

“Devonu lugʻatit-turk” eski turkiy 
tilning boy lugʻati va mukammal tuzilgan 
grammatik asaridir. Kitobda nihoyatda boy 
soʻzlar qatlami jamlangan, ularning maʼnolari 
xalq qoʻshiqlari, dostonlarning uzindilari, 
otasoʻzlari, iboralar, oʻsha davr jonli tilidan 
olingan misollar orqali ochib berilgan. 
Ayniqsa, asarda keltirilgan sheʼriy toʻrtlik va 
baytlarning ahamiyati katta. Ular qadimgi 
turkiy ogʻzaki adabiyot nihoyatda boy 
boʻlganidan dalolat beradi. Lugʻatda berilgan 
soʻz maʼnolarini ochiqlashda sheʼriyatdan 
misol keltirish tarixiy leksikografiya, 
aniqrogʻi, Mahmud Koshgʻariyning ulugʻ 
kashfiyotidir. Haqiqatan, lugʻatlarda sheʼriy 
misollar berilganda soʻzning poetik maʼnosi, 
eng nozik qirralari yaxshi ochilar ekan. Buni 
keyingi davr lugʻatchiligida ham kuzatamiz. 
Xususan, eski oʻzbek tili (“chigʻatoy tili”), 
oʻzbek klassik ijodkorlari asarlari boʻyicha 
tuzilgan lugʻatlar ham ayni anʼanani saqladi.

Mahmud Koshgʻariy turkiy lugʻatchilikka, 
turkiy tillarning fonetikasi va ilmiy 
grammatikasiga asos soldi, til bilimining 
semasiologiya va qiyosiy tipologiya, 
lingvomadaniyat bilimlari yoʻnalishlarini 
boshlab berdi. Ayni yoʻnalishlar, tadqiqot 
usullari turkiy tilshunoslikning keyingi 
takomilini ham belgiladi.

Muhimi shundaki, “Devonu lugʻatit-turk” 
tilshunoslik va adabiyotshunoslik asarigina 
emas. Unda qadimgi turkiy xalqlarning tarixi, 
turmush tarzi, madaniyati, etnografiyasi, 
maʼnaviy dunyosi, shuningdek, ular yashagan 
olam, fan tarmoqlari haqida maʼlumotlar bor. 
U qomusiy asar. Kitobdan barcha soha egalari 
oʻzlari uchun kerakli va qimmatli maʼlumotga 
ega boʻladi. 

